Монгол Улсын Их Хурлын 2012 оны хаврын ээлжит чуулганы Аюулгүй байдал, гадаад бодлогын байнгын хорооны 04 дүгээр сарын 10-ны өдөр (Мягмар гариг)-ийн хуралдаан 10 цаг 30 минутад Төрийн ордны “Б” танхимд эхлэв. 

Байнгын хорооны дарга, Улсын Их Хурлын гишүүн Э.Мөнх-Очир ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 19 гишүүнээс 16 гишүүн ирж, 76.1 хувийн ирцтэй байв. 

Чөлөөтэй: Сү.Батболд, Д.Хаянхярваа, Г.Занданшатар, М.Энхболд;

Өвчтэй: С.Баяр;
Нэг. Тусгай хяналтын дэд хорооны даргыг сонгох тухай асуудал
Хэлэлцэж буй асуудалтай холбогдуулан Тусгай хяналтын дэд хорооны даргад нэр дэвшигч Улсын Их Хурлын гишүүн Х.Наранхүү, Улсын Их Хурлын Тамгын газрын зөвлөх М.Элбэгдорж, Улсын Их Хурлын Аюулгүй байдал, гадаад бодлогын байнгын хорооны зөвлөх Э.Эрдэнэсүрэн, референт П.Туяа, Г.Нандинцэцэг нарын бүрэлдэхүүнтэй ажлын хэсэг байлцав. 

Тусгай хяналтын дэд хорооны даргад нэр дэвшигч Улсын Их Хурлын гишүүн Х.Наранхүүг Улсын Их Хурлын гишүүн Р.Амаржаргал танилцуулав. 

Танилцуулгатай холбогдуулан Улсын Их Хурлын гишүүдээс асуулт, санал гараагүй болно.


Э.Мөнх-Очир: - Улсын Их Хурлын гишүүн Х.Наранхүүг Тусгай хяналтын дэд хорооны даргад нэр дэвшүүлснийг дэмжиж байгаа гишүүд гараа өргөнө үү. 


Зөвшөөрсөн:
8


Татгалзсан:

3


Бүгд:


11


Гишүүдийн олонхийн саналаар дэмжигдлээ.

Тусгай хяналтын дэд хорооны даргыг сонгох тухай. Монгол Улсын Их Хурлын тухай хуулийн 24 дүгээр зүйлийн 24.9 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 15.5 дахь заалт, санал хураалтын дүнг үндэслэн Аюулгүй байдал, гадаад бодлогын байнгын хорооноос ТОГТООХ нь:  

Улсын Их Хурлын гишүүн Х.Наранхүүг Тусгай хяналтын дэд хорооны даргаар сонгосугай гэсэн тогтоолыг баталъя. 
Зөвшөөрсөн:
8


Татгалзсан:

3


Бүгд:


11


Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Ш.Сайхансамбуу танилцуулахаар тогтов.

Уг асуудлыг 10 цаг 40 минутад хэлэлцэж дуусав. 
Хоёр. Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуулийн шинэчилсэн найруулгын төсөл (Засгийн газраас өргөн мэдүүлсэн) (хэлэлцэх эсэх)

Хэлэлцэж буй асуудалтай холбогдуулан Эрдэс баялаг, эрчим хүчний сайд Д.Зоригт, Эрдэс баялаг, эрчим хүчний яамны Уул уурхай, хүнд үйлдвэрийн газрын дарга Б.Батхүү, мөн яамны Уул уурхай, хүнд үйлдвэрийн газрын мэргэжилтэн Т.Зууннаст, Улсын Их Хурлын Тамгын газрын зөвлөх М.Элбэгдорж, Улсын Их Хурлын Аюулгүй байдал, гадаад бодлогын байнгын хорооны зөвлөх Э.Эрдэнэсүрэн, референт П.Туяа, Г.Нандинцэцэг нарын бүрэлдэхүүнтэй ажлын хэсэг байлцав. 

Хуулийн шинэчилсэн найруулгын төслийг Эрдэс баялаг, эрчим хүчний сайд Д.Зоригт танилцуулав. 

Танилцуулгатай холбогдуулан Улсын Их Хурлын гишүүн Х.Жекей, Ш.Сайхансамбуу, Х.Наранхүү, Ц.Шинэбаяр нарын асуусан асуултад Эрдэс баялаг, эрчим хүчний сайд Д.Зоригт, Эрдэс баялаг, эрчим хүчний яамны Уул уурхай, хүнд үйлдвэрийн газрын дарга Б.Батхүү нар хариулж, тайлбар хийв. 
Улсын Их Хурлын гишүүн Х.Наранхүү, Х.Жекей, Л.Болд, Даш.Зоригт нар санал хэлэв. 

Уг асуудлаар Улсын Их Хурлын гишүүн Х.Наранхүүгээр ахлуулан Л.Болд, Ц.Шинэбаяр, Д.Одхүү, Х.Жекей нарын бүрэлдэхүүнтэй ажлын хэсгийг байгуулахаар тогтов.  

Э.Мөнх-Очир: - Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуулийн шинэчилсэн найруулгын төслийг хэлэлцэх нь зүйтэй гэсэн саналыг дэмжиж байгаа гишүүд гараа өргөнө үү. 
Зөвшөөрсөн:
12


Татгалзсан:

1


Бүгд:


13


Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Х.Наранхүү танилцуулахаар тогтов.

Уг асуудлыг 11 цаг 00 минутад хэлэлцэж дуусав. 

Гурав. Монгол Улсаас гадаадын зарим улстай дипломат харилцаа тогтоох тухай Улсын Их Хурлын тогтоолын төсөл
Хэлэлцэж буй асуудалтай холбогдуулан Гадаад харилцааны дэд сайд Г.Тэнгэр, Гадаад харилцааны яамны Стратегийн төлөвлөлт, хяналт-шинжилгээ, үнэлгээний газрын захирал Г.Батжаргал, мөн газрын атташе Х.Энх-Орших, Улсын Их Хурлын Тамгын газрын зөвлөх М.Элбэгдорж, Улсын Их Хурлын Аюулгүй байдал, гадаад бодлогын байнгын хорооны зөвлөх Э.Эрдэнэсүрэн, референт П.Туяа, Г.Нандинцэцэг нарын бүрэлдэхүүнтэй ажлын хэсэг байлцав. 

Тогтоолын төслийг Гадаад харилцааны дэд сайд Г.Тэнгэр танилцуулав.

Танилцуулгатай холбогдуулан Улсын Их Хурлын гишүүн Р.Гончигдорж, Д.Одхүү, О.Чулуунбат нарын асуусан асуултад Гадаад харилцааны дэд сайд Г.Тэнгэр, Гадаад харилцааны яамны Стратегийн төлөвлөлт, хяналт-шинжилгээ, үнэлгээний газрын захирал Г.Батжаргал нар хариулж, тайлбар хийв. 

Улсын Их Хурлын гишүүн Л.Болд, О.Чулуунбат нар санал хэлэв. 
Э.Мөнх-Очир: - Монгол Улсаас Андоррагийн Хаант Улс, Бүгд Найрамдах Гамби Улс, Бүгд Найрамдах Гондурас Улс, Бүгд Найрамдах Малави Улс, Бүгд Найрамдах Науру Улс, Бүгд Найрамдах Өмнөд Судан Улс, Доминиканы Хамтын Нөхөрлөлийн Улс, Коморосын Холбооны Улс, Самоагийн Тусгаар Улс, Сент-Винсент ба Гренадин Улс, Соломоны Арлууд Улс, Тувалу Улстай дипломат харилцаа тогтоох тухай Улсын Их Хурлын тогтоолын төслийг дэмжиж байгаа гишүүд гараа өргөнө үү. 

Зөвшөөрсөн:
12


Татгалзсан:

1


Бүгд:


13


Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Л.Болд танилцуулахаар тогтов.

Уг асуудлыг 11 цаг 25 минутад хэлэлцэж дуусав. 

Дөрөв. “Зүүн Өмнөд Азийн Найрамдал, хамтын ажиллагааны гэрээнд өөрчлөлт оруулах тухай Гуравдугаар протокол”-ыг соёрхон батлах тухай хуулийн төсөл
Хэлэлцэж буй асуудалтай холбогдуулан Гадаад харилцааны дэд сайд Г.Тэнгэр, Гадаад харилцааны яамны Гэрээ, эрх зүйн газрын дэд захирал А.Төмөр, Улсын Их Хурлын Тамгын газрын зөвлөх М.Элбэгдорж, Улсын Их Хурлын Аюулгүй байдал, гадаад бодлогын байнгын хорооны зөвлөх Э.Эрдэнэсүрэн, референт П.Туяа, Г.Нандинцэцэг нарын бүрэлдэхүүнтэй ажлын хэсэг байлцав. 

Хуулийн төслийг Гадаад харилцааны дэд сайд Г.Тэнгэр танилцуулав. 

Танилцуулгатай холбогдуулан Улсын Их Хурлын гишүүн О.Чулуунбат, Х.Жекей, Д.Одхүү нарын асуусан асуултад Гадаад харилцааны дэд сайд Г.Тэнгэр, Гадаад харилцааны яамны Гэрээ, эрх зүйн газрын дэд захирал А.Төмөр нар хариулж, тайлбар хийв. 

Улсын Их Хурлын гишүүдээс санал гараагүй болно. 

Э.Мөнх-Очир: - “Зүүн Өмнөд Азийн Найрамдал, хамтын ажиллагааны гэрээнд өөрчлөлт оруулах тухай Гуравдугаар протокол”-ыг соёрхон батлах тухай хуулийн төслийг хэлэлцэх нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн:
11


Татгалзсан:

2


Бүгд:


13


Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Д.Одхүү танилцуулахаар тогтов.

Хуралдаан 11 цаг 40 минутад өндөрлөв.

Тэмдэглэлтэй танилцсан: 

АЮУЛГҮЙ БАЙДАЛ, ГАДААД 

БОДЛОГЫН БАЙНГЫН 

ХОРООНЫ ДАРГА






Э.МӨНХ-ОЧИР


Тэмдэглэл хөтөлсөн: 


ХУРАЛДААНЫ ТЭМДЭГЛЭЛ 


ХӨТЛӨГЧ







Ц.АЛТАН-ОД
МОНГОЛ УЛСЫН ИХ ХУРЛЫН

2012 ОНЫ ХАВРЫН ЭЭЛЖИТ ЧУУЛГАНЫ АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ 04 ДҮГЭЭР САРЫН 10-НЫ ӨДӨР 

(МЯГМАР ГАРИГ)-ИЙН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ


Хуралдаан 10 цаг 30 минутад эхлэв. 


Э.Мөнх-Очир: - Л.Болд, Л.Гансүх, Даш.Зоригт, Х.Наранхүү, С.Оюун гишүүн бүртгүүлээд гарсан. Ш.Сайхансамбуу гишүүн байна. Ц.Шинэбаяр гишүүн байна. Н.Энхболд дарга одоо орж ирнэ. Ингээд хэдэн хүн байна. 52.3 хувьтай. Ингээд хуралдааныг эхэлье. 

Хэлэлцэх асуудал өнөөдөр нэг дэх. Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуулийн шинэчилсэн найруулгын төсөл. Засгийн газраас өргөн мэдүүлсэн. Хэлэлцэх эсэх. 

Хоёр. Монгол Улсаас гадаад зарим улстай дипломат харилцаа тогтоох тухай Улсын Их Хурлын тогтоолын төсөл. 

Гурав. “Зүүн Өмнөд Азийн Найрамдал, хамтын ажиллагааны гэрээнд өөрчлөлт оруулах тухай Гуравдугаар протокол”-ыг соёрхон батлах тухай хуулийн төсөл. 


Дөрөв. Тусгай хяналтын дэд хорооны даргыг сонгох тухай тухай асуудал. 


За хэлэлцэх асуудлаар саналтай гишүүд байна уу? За гурав дахь асуудлыг дөрөвт оруулъя. Тийм ээ. За батлах уу? За. 

За нэгдүгээр асуудал. Даш.Зоригт сайд танилцуулга хийнэ. За дөрөв дэх асуудал.
Нэг. Тусгай хяналтын дэд хорооны даргыг сонгох тухай асуудал

Р.Амаржаргал: - Тэгэхээр Тусгай хяналтын дэд хороо бүрэлдээд бид нар анхныхаа хуралдааныг хийсэн. Тэгээд тусгай хяналтын дэд хорооны даргаар Х.Наранхүүг томилуулахаар бид нар шийдсэн юм. Тэгээд энийг одоо Байнгын хорооны хуралд уламжилж байна. Энэ дээр зохих шийдвэр гаргаж өгнө үү гэж хүсч байна. 

Э.Мөнх-Очир: - За Тусгай хяналтын дэд хорооны даргаар ажиллаж байсан Э.Мөнх-Очир би Байнгын хорооны дарга болсонтой холбогдуулан ингээд Тусгай хяналтын дэд хорооны гишүүнээсээ гарсан байгаа. Тэгээд Н.Ганбямба гишүүн, Р.Амаржаргал гишүүн, Х.Наранхүү гишүүн гурав хуралдаад Х.Наранхүү гишүүнийг Тусгай хяналтын дэд хорооны даргаар нэр дэвшүүлсэн байна. 
За дэмжье гэсэн гишүүд. Х.Наранхүү гишүүнийг Тусгай хяналтын дэд хорооны даргаар дэмжье гэсэн гишүүд. 
11-ээс 8. 

Тусгай хяналтын дэд хорооны даргыг сонгох тухай. Монгол Улсын Их Хурлын тухай хуулийн 24 дүгээр зүйлийн 24.9 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 15.5 дахь заалт санал хураалтын дүнг үндэслэн Аюулгүй байдал, гадаад бодлогын байнгын хорооноос ТОГТООХ нь:  

Улсын Их Хурлын гишүүн Х.Наранхүүг Тусгай хяналтын дэд хорооны даргаар сонгосугай. 

Тогтоолтой холбоотой асуулт, санал байна уу? Байхгүй. Тийм ээ. За тогтоолоо баталъя. 
11-ээс 8. 

Ш.Сайхансамбуу гишүүн хуралдаанд оруулъя. Баярлалаа. 

Хоёр. Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуулийн шинэчилсэн найруулгын төсөл 

(Засгийн газраас өргөн мэдүүлсэн) 
(хэлэлцэх эсэх)


Одоо Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуулийн шинэчилсэн найруулгын төсөл. Даш.Зоригт сайд танилцуулга хийнэ. Ажлын хэсэг. 


Даш.Зоригт: - Байнгын хорооны дарга аа, Байнгын хорооны эрхэм гишүүд ээ, 

Э.Мөнх-Очир: - Эхлээд ажлын хэсгээ танилцуулчихъя. Тийм ээ. 


Даш.Зоригт: - Ажлын хэсэгт манай Уул уурхай, хүнд үйлдвэрийн газрын дарга Б.Батхүү, энэ асуудал хариуцсан мэргэжилтэн Т.Зууннаст. 


За Монгол Улсын Ерөнхийлөгчийн санаачлагаар Үйлдвэр, худалдааны яам хуучин нэрээрээ хийсэн олон жилийн судалгаа, хяналт шалгалт, тооцооны үндсэн дээр 2004 онд Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуулийг боловсруулж Улсын Их Хурлаар батлуулсан юм. Хууль батлагдаж мөрдөгдөж эхэлснээр холбогдох дүрэм, журмыг батлуулан нийтэд дагаж мөрдөх ажиллагаа хэвшиж байна. Мөн холбогдох хүчний байгууллага болон хууль, хяналтын байгууллагатай хамтран тэсрэх бодис, тэсэлгээний хэрэгслийн импорт, худалдаа үйлдвэрлэл, хэрэглээ зарцуулалтын бодит зарцуулалт бодит хяналт тавьж ажиллаж байгаа болно. 

Жил бүр тогтмол импортлогч аж ахуйн нэгж, байгууллага болон тэсэлгээчдийн дунд уулзалт семинар зохион байгуулан хууль, эрх зүйн орчинг танилцуулах, дүрэм журмын хэрэгжилтийг хангуулах, сурталчлах болон цаашид хийх ажлын чиглэлийг гаргах, аж ахуйн нэгж, хэрэглэгч байгууллагын зөрчил, дутагдлыг арилгах талаар санал солилцон, үүрэг даалгавар өгч, зөвлөмж гаргах, мэдээллийн сан бүрдүүлж ажилласны үр дүнд тэсрэх бодис, тэсэлгээний хэрэгслийг иргэд,  аж ахуйн нэгжид хяналтгүй, эмх замбараагүй хэрэглэж байсныг журамлан ажиллаж ирсэн. Түүнчлэн тэсрэх бодис тэсэлгээний хэрэгслийн импортыг багасгах, аль болох түүхий эдийг импортлон уурхай дээр нь үйлдвэрлэх, аюулгүй байдлыг хангасан дэлхийн шинэ технологи, техникийг нэвтрүүлж шинэ шатанд шилжин ажиллаж байна. 

Цаашид манай улсад уул уурхайн салбар улам эрчимтэй хөгжиж, ашигт малтмалын томоохон ордуудыг эдийн засгийн эргэлтэд орсноор тэсрэх бодис, тэсэлгээний хэрэгслийн эрэлт хэрэгцээ өсч, импорт, үйлдвэрлэл эрс нэмэгдэх хандлага гарч байна. Иймээс тусгай зөвшөөрөл олгохтой холбоотой харьцааны зохицуулалтыг сайжруулах, онцгой аюултай тэсэрч дэлбэрэх бодис, тэсэлгээний хэрэгслэлд тавих төрийн хяналтыг сайжруулах шаардлага зүй ёсоор тавигдаж байна. 

Улсын Их Хурлын гишүүн Э.Мөнх-Очир, Р.Амаржаргал нарын санаачлан боловсруулсан Дэлбэрэх бодис, тэсэлгээний хэрэгслийн эргэлтэд хяналт тавих тухай хуулийн шинэчилсэн найруулгын төсөл, Улсын Их Хурлын Х.Бадамсүрэн, С.Бямбацогт, Д.Одбаяр нараас санаачлан боловсруулсан Тэсэрч дэлбэрэх бодис, тэсэлгээний хэрэгслийн эргэлтэд хяналт тавих хуулийн нэмэлт, өөрчлөлт оруулах тухай хуулийн төслүүдийг одоогийн мөрдөж байгаа хуультай нийцүүлэн шинээр үүсч буй нөхцөл байдалтай уялдуулах, тэсэрч дэлбэрэх бодисын эргэлтэд тавих хяналтыг сайжруулах үүднээс тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуулийн шинэчилсэн найруулгын төслийг боловсруулсан. 


Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуулийн шинэчилсэн найруулгын төслийг боловсруулахдаа Мэргэжлийн хяналтын ерөнхий газраас, Цагдаагийн газар, Тагнуулын ерөнхий газар, Онцгой байдлын ерөнхий газар, Тэсэлгээний инженерын холбоо зэрэг холбогдох хуулийн байгууллага болон төрийн бус байгууллагаас санал авч боловсруулсан ба Хууль зүй, дотоод хэргийн сайдын үзэл баримтлалаар батлуулан хуулийн шинэчилсэн найруулгын төсөлд яамдын саналыг авч, тэр дундаа Батлан хамгаалах яамтай саналаа нэгтгэн авч яамдуудын саналыг тусган оруулж ирж байгаа болно. 

Түүнчлэн Засгийн газрын 2011 оны 10 дугаар сарын 05-ны өдрийн хуралдаанаар хэлэлцүүлж Тэсэрч дэлбэрэх бодис, тэсэлгээний хэрэгслэлд хяналт тавих тухай хуулийн шинэчилсэн найруулгын төслийг хэлэлцээд хуралдаан дээр Засгийн газрын гишүүдээс гаргасан саналыг тусган Улсын Их Хуралд өргөн мэдүүлэхээр тогтоов гэсэн тэмдэглэлийг Засгийн газраас гаргуулсны дагуу Улсын Их Хуралд өргөн барьж байгаа болно. 


Хуулийн шинэчилсэн найруулгын төсөлд Засгийн газар, Геологи, уул уурхайн асуудал эрхэлсэн төрийн захиргааны төв байгууллага, аймаг, нийслэлийн Засаг даргын эрх үүргийг тодотгосон болно. Мөн холбогдох чиг үүрэг бүхий байгууллагын төлөөллийн бүрэлдэхүүнтэй мэргэжлийн зөвлөл, мэргэжлийн итгэмжлэгдсэн байгууллага зэргийг байгуулах, тэсрэх бодисын үйлдвэр болон тэсрэх материалын агуулахын цогцолборт аюулын зэргийн тогтоож, дотоодын цэргийн болон гэрээт цагдаагийн харуул хамгаалалтаар хамгаалуулах, гадаадын хөрөнгө оруулалтын дээд хязгаар 49.0 хувь хүртэл байх, тэсрэх бодисын үйлдвэр, тэсрэх материалын агуулахын байршлыг Зэвсэгт хүчний жанжин штабт мэдэгдэж байх, улмаар эргэлттэй холбоотой мэдээллийг тогтмол авч байх, түүнчлэн тусгай зөвшөөрөл олгоход санал авч байх зэрэг Батлан хамгаалах асуудал эрхэлсэн төрийн захиргааны төв байгууллагын эрх үүрэг, хууль тогтоомж зөрчигчдөд хүлээлгэх хариуцлагыг нэмэгдүүлэх зэргээр эрх зүйн зохицуулалтыг хийж өгснөөрөө ач холбогдолтой хуулийн төсөл болсон гэж үзэж байна. 

Хуулийн төслийг хэлэлцэн дэмжиж өгөхийг хүсье. 

Э.Мөнх-Очир: - За Даш.Зоригт сайдад баярлалаа. Гишүүд танилцуулгатай холбоотойгоор асуулт. Асуух гишүүд. За Х.Жекей гишүүн. 

Х.Жекей: - Урьд нь бас нэг...


Э.Мөнх-Очир: - Х.Жекей гишүүнээ одоохон уучлаарай. Нэг юм. Р.Амаржаргал гишүүн ийм байгаа. Бид нар энэ орж ирж байгаа төсөл бол урьд нь 2010 онд баригдсан та бид хоёрын. Дараа нь залгаад баригдсан Х.Бадамсүрэн, Д.Одбаяр гишүүн нарын. Тэгээд энэ Засгийн газрын өөрийнх нь яамных саналуудыг нэгтгээд Засгийн газар дээр орж ирээд. Ер нь бидний яриад байсан Батлан хамгаалах яамтай холбоотой санал авах гэдэг асуудал бол орчихсон явж байгаа. Тийм болохоор хэлэлцүүлгийн явцад бас энийгээ нэлээн нарийн хэдүүлээ яриад явчихсан зүйтэй байх. 

За Х.Жекей гишүүн асуулт. 


Х.Жекей: - Яг тэрийг асуух гээд байсан л даа. Урьд нь нэг хууль явж байгаад баахан маргаад. Яалаа даа. Байнгын хороон дээр хойшлогдож байл уу. Тийм  ээ. 

Э.Мөнх-Очир: - Тийм. Хойшлогдож байсан. Хэлэлцэхгүй гээд...


Х.Жекей: - Тэр төслийг аваад хоёр талаас нь нэгтгэж байгаад ингээд оруулж ирж байгаа юм уу. Тийм ээ. 


Даш.Зоригт: - Тэгсэн юм. Тэгээд Батлан хамгаалах яамтайгаа тохироод орж ирсэн байгаа. 

Э.Мөнх-Очир: - Ер нь сүүлчийн Байнгын хороон дээр, сүүлчийн энэ асуудлыг хэлэлцэж байсан 2010 оны Байнгын хороон дээр бол нэгтгэе гэдэг, хоёр ажлын хэсэг нэгтгэх асуудлаа нэгтгээчээ гэдэг байр суурьтайгаар үүрэг өгөгдөөд гарсан. Тэгээд тэрний дагуу ингээд яамнаас энэ асуудал Засгийн газар оруулаад орж ирж байгаа юм. 

Ш.Сайхансамбуу: - Нээрээ нэг юм. Нөгөө нэг эрхийн баталгаа болох юм эдний яам хоёр булаацалдаад байсан. Тэр нь юу болсон бэ. 

Даш.Зоригт: - Одоо бол ерөөсөө дундын ийм мэргэжлийн зөвлөл гэдгийг байгуулж байгаа. Тэр мэргэжлийн зөвлөлд нь тагнуул, цагдаа, Батлан хамгаалах яам, Үйлдвэр худалдааны яам бүгд орж байгаа. Мэргэжлийн хяналт гээд. Тэндээс нь орж ирсэн материалуудыг бүгдийг нь хянаад. Тэр мэргэжлийн зөвлөлөөр оке өгсний үндсэн дээр яам нь баримт бичиг дээр нь гарын үсэг зурахаар болж байгаа. Өөрөөр хэлэх юм бол тэр мэргэжлийн зөвлөл дээр заавал дүгнэлт гаргуулна гэсэн үг. Дундын байгууллага. 

Э.Мөнх-Очир: - Санал авна гэж байсан. Батлан хамгаалах яамны санал авна гэж байсан. Бидний хууль дээр байсан юм орчихсон явж байгаа. Саяны танилцуулга дээр байгаа.

Даш.Зоригт: - Өөрөөр хэлэх юм бол мэргэжлийн зөвлөл гэдэг нь бол Батлан хамгаалах яам, цагдаа, тагнуул, мэргэжлийн хяналт. Өшөө хэн байгаа билээ. Онцгой байдал гээд хэд хэдэн байгууллагыг оруулж байгаад дундын тийм байгууллагаар шийдвэр гаргуулж байгаа. 

Ш.Сайхансамбуу: - Яг гол хяналт тавих төрийн байгууллага нь танай яам байна уу, Батлан хамгаалах яам байна уу? 


Даш.Зоригт: - Хоёр гурван газар байгаа. Ер нь бол Мэргэжлийн хяналтын газар гол хяналтыг тавьдаг. Тийм ээ. Хуулиараа. Үргэлжлүүлж. Тэгэхдээ Батлан хамгаалах яамны хувьд бол онцгой нэлээн хэд хэдэн тийм эрхүүдийг нь өгсөн байгаа. Жишээ нь, тэсрэх бодисын үйлдвэр, тэсрэх материалын агуулахын байршлыг мэдэгдэж эргэлттэй холбоотой мэдээллийг тогтмол. Одоо тэдэн тонн тэгж гарлаа, орлоо гэсэн бүх мэдээллийг Батлан хамгаалах яам, Зэвсэгт хүчний жанжин штаб мэдэгдэж байх ийм тусгайлсан эрхүүдийг заасан байгаа. Дээрээс нь манай яамнаас одоо хяналт тавьж ажиллана гэсэн. Энэ дээр Т.Зууннаст, Б.Батхүү нэмэх үү. 

Ш.Сайхансамбуу: - Тэгээд одоо хувь хүний гар дээр ямар нэгэн байдлаар шилжиж очоод одоо хүний машин дэлбэлэх барих ийм юм бол байхгүй биз. 


Даш.Зоригт: - Юу шүү дээ. Яг одоо жишээлбэл үйлдвэрлэл дээр байгаа юмыг бол бид нар яг тухай бүрт нь яам юм уу, мэргэжлийн газар хянаад байхгүй. Тийм ээ. Тэгэхдээ яг наадахыг чинь энэ асуултад хариулах үүднээс энэ үйлдвэрийнх нь юуг байна шүү дээ, үйлдвэрийнх нь хамгаалалтыг зүгээр одоо өөрийнх нь хүмүүс хамгаалдаг байсан бол дотоодын цэрэг, гэрээт цагдаагийн харуулаар хамгаалуулна гэж байгаа юм. Тусгайлж тэднийг тавьж байна шүү дээ, одоо. Тэгэхгүй бол энэ чинь тэгээд нааш цаашаа зөөдөг хаадаг юм гараад байгаа учраас энийг одоо дотоодын цэрэг, гэрээт харуул гэхээр тэр гэрээт харуул, дотоодын. Гэрээт цагдаагийн харуулж гэж байгаа шүү дээ. Зүгээр гэрээт харуул биш. Гэрээт цагдаагийн харуул, дотоодын цэрэг хороос хажуугаар юм авч гарах бол хэцүү л дээ. 

Ш.Сайхансамбуу: - Одоо нэг ийм эд дайны, ийм лаашиг ийм шар гялгар уутанд хийсэн юм хүний гар дээр яваад байна шүү. Уул уурхайн салбар тэрийг дэлбэлдэг юм гээд. 

Даш.Зоригт: - Тийм байдал байгаа. 


Ш.Сайхансамбуу: - Ийм урт, яг лаа шиг. Хоёр талыг нь ингээд юугаар ингээд, тусгай машинаар ингэж чимхчихсэн. Ийм уян хөдөлгөөнтэй. Тийм юм хүний гар дээр явж байх юм. 

Даш.Зоригт: - Энийг л зогсоох үүднээс бид нар одоо нөгөө орж гаргуулдаг, хамаагүй дураараа авч гардаг. Одоогийн энэ нөгөө хамгаалалтынх нь юм нь болохоор өөрсдийнх нь хамгаалалттай байгаад байгаа байхгүй юу. Тэгэхээр одоо бол тэр бүх хамгаалалтыг нь дотоодын цэрэг, гэрээт цагдаа болгоё гэж байгаа юм. 

Э.Мөнх-Очир: - Ер нь энэ хоёр өргөн баригдаж байсан хуулийн утга санаа нь энэ эргэлтэд хяналт тавих л гэж байсан шүү дээ, ер нь бол. Иргэдийн гар дээр байсан, одоо байгаад, ингээд сул яваад байгаа юмнуудыг бүгдийг нь болъё гэсэн. Тийм болохоор энийг хэлэлцүүлгийн явцад саналуудаа сайн хэлээд. 

За асуулт дууслаа. Тийм ээ. Х.Наранхүү гишүүн, тэгээд Ц.Шинэбаяр гишүүн. 


Х.Наранхүү: - Энэ бодис гэдгийг би зүгээр яагаад байна л даа. Энэ тодорхойлолтоос нь өгсүүлээд. Орчин үеийн тэсэлгээний хэрэгслүүд чинь их олон компоненттэй, дор дороо тэсэрдэггүй. Нийлэхээрээ зэрэг тэсэрдэг ийм л юм байгаа шүү дээ. Тэгэхээр дор дороо тэсэрдэггүй юмыг яг тэр эцсийн эцэст, ялангуяа уул уурхайд бол цооногоо өрөмдөөд цооног дээр нь аваачсаных нь дараа, нийлүүлснийхээ дараа тэслэх, тэсрэх боломжтой болж байгаа байхгүй юу. Дор дороо тэсрэхгүй. Тэгэхээр энэ технологи талаас нь энийг ер нь яаж ойлгож хийсэн юм бол оо. Энэ чинь дор дороо тэсэрдэггүй бодис чинь өөрөө хадгалах, тээвэрлэхэд тэсрэхгүй шүү дээ. Тийм учраас энэ тэсэрнэ гэдэг тэсэрхий чанар бол тэр нийлсэн хойноо л бий болдог л доо. Тэгэхээр энийг хянана гэдэг бол үнэн хэрэг дээрээ, яах вэ зүгээр ерөнхийдөө компонентүүд бүртгэлтэй байх ёстой. Гэхдээ гол асуудал бол яг тэр нийлүүлж хаана энэ бодисуудыг нийлүүлээд тэсэрдэг бодис болгож байна вэ гэдэг дээр асуудал байгаа юм л даа. 
Тэгэхээр би зүгээр энэ талаас нь, технологи талаас нь харж энэ хууль өөрөө хэр зэрэг бодолцсон юм болоо. Технологи нь. Би зүгээр яг энэ юунаас нь, нэрнээс нь өгсүүлээд би яаж байна л даа. Энэ хоёр дахь бас нэг том асуудал бол Тэсрэх дэлбэрэх бодис гэдэг нэрээ, томъёогоо томъёолохдоо шууд нэг. Энд бичсэн байгаа юм. Хүний амь нас, эрүүл мэнд, эд хөрөнгө, байгаль орчинд хор хөнөөл учруулах аюултай. Тэгэхээр уул уурхайд хэрэглэж байгаа тэсрэх бодис бол энэний алинд нь ч хамаарахгүй болчихоод байна л даа. Уул уурхай бол энэ чинь хор хөнөөл биш л дээ. Энэ чинь ажил байхгүй юу. Ажил хийж байгаа. Ажлын л хэрэгсэл. 
Тэгэхээр бид нар энийг зүгээр нэг хөндлөнгийн хулгайгаар авчихсан тэсрэх, дэлбэрэх бодис л одоо энэ заасан энэ дотор хамаарчихаад байна. Бүтээлч ажил хийж байгаа, барилгын ажил байна. Уул уурхайн ажил байна. За сүүлийн үед тэр хуучин байшин савыг тэсэлж талбайг нь цэвэр барих зориулалтаар байна. Өчнөөн төчнөөн дандаа эерэг хэрэглээ байхгүй юу. Тэгэхээр бид нар энэ хуульд ингээд зүгээр нэг хорт бодисоос салах гэж байгаа юм шиг ийм байдлаар томъёолно гэдэг бол энэ маш их өрөөсгөл тодорхойлолт л доо. Энэнээс нь эхлээд. 
Гуравдугаарт, энэ дотор үйлдвэрлэнэ гэдэг асуудал үндсэндээ алга. Тэгэхээр энэ бодисуудыг тэр дэлбэрдэг, тэсэрдэг бодисын компонентүүдийг манайд үйлдвэрлэнэ гэдэг асуудлыг энэ дотор яагаад зохицуулаагүй юм бол оо. Ер нь яаж зохицуулна гэж ойлгож байгаа юм. Энэ дотор нь зүгээр үйлдвэрлэх зөвшөөрөл гэсэн үг яваад байгаа мөртлөө тэр дотор нь нөгөө гол гол зүйлүүдийг нь харахаар зэрэг тээвэрлэх үе нь байна, экспортлох, импортлох нь байна, хадгалах нь байна. Үйлдвэрлэх нь байхгүй. Ийм гурван зүйлийг би асуух гэсэн юм. 
Даш.Зоригт: - За Б.Батхүү дарга, Т.Зууннаст хоёр. 

Б.Батхүү: - За сүүлийн асуултаас нь хариулъя. Үйлдвэрлэх асуудал бол 10 дугаар зүйл дээр бүрэн орсон байгаа. Энэ тэсэрч дэлбэрэх бодис, тэсэлгээний хэрэгслийг үйлдвэрлэхэд тавигдах шаардлага гээд. Тэгэхээр энэ үйлдвэрлэх, импортлох, тэсэлгээ явуулах гээд энэ бүх л үйл ажиллагаануудыг энэ хуульд оруулсан байгаа. Тэгэхээр энэ дээрээс харж болохоор байгаа. 
Мэргэжлийн чиглэлтэй энэ тодорхойлолтуудыг бид нар мэргэжлийн байгууллагууд болон Шинжлэх ухаан, техникийн их сургуулийн багш нар, энэ  мэргэжлийн хүмүүстэй хамтарч байж боловсруулсан юм, ажлын хэсэг. Энэ бол манай сайдын тушаалаар тийм хүмүүсийн оролцоотой ажлын хэсэг байгуулагдаад, энэ ажлын хэсэг дээр боловсруулагдсан юм байгаа юм Тэгэхээр тэсрэх бодисын, тэсэрч дэлбэрэх бодисын тодорхойлолт, тэсэлгээний хэрэгслийн тодорхойлолт, мөн энэ тэсэлгээний хэрэгслийн эргэлтийн тодорхойлолт гээд энэ тодорхойлолтуудыг бид нар энэ 4 дүгээр зүйлийн, хуулийн нэр томъёоны тодорхойлолтууд дээрээ зайлшгүй тодорхойлох шаардлагатай гэж үзэж ингэж хийсэн байгаа юм. Энэ хуучин хууль дээр ч зарим тодорхойлолтууд нь байгаа. Тэр дээр нь нэмэгдүүлж, дэлгэрүүлж хийгдсэн байгаа. 
Э.Мөнх-Очир: - Х.Наранхүү гишүүн хангалттай юу? Ц.Шинэбаяр гишүүн. 
Ц.Шинэбаяр: - Энэ тэсэрч дэлбэрэх бодисыг импортлох, хадгалах, худалдах, тээвэрлэхэд тавих хяналт хэрвээ зөрчсөн байвал хөдөлмөрийн хөлсний доод хэмжээг 5 дахин нэмэгдүүлж, тухайн хүнд арга хэмжээ авна гэж байна шүү дээ. Торгоно гэж байна. Аж ахуйн нэгжийг 10 дахин өсгөж торгоно гэж байна шүү дээ. Хөдөлмөрийн хөлсний доод хэмжээг. Тэгээд одоо энэ аюултай тэсрэх бодисын энэ хуулийн хариуцлагыг зөвхөн одоо хөдөлмөрийн хөлсний хэмжээг 5 дахин нэмэгдүүлж торгохоос өөр шийтгэл байхгүй гэж үү. Энэ одоо дэндүү хөнгөн байгаа юм биш үү. Энийг одоо юу гэж үзэж байна вэ. 23.1.2 дээр байна. 

Даш.Зоригт: - Тэгэхдээ Ц.Шинэбаяр гишүүний асуусан асуултад хариулъя. Ер нь одоо ямар нэгэн байдлаар хүний амь насанд хохирол учруулах үйлдэл хийсэн. Тэр эсвэл бодит хохирол болсон гэх юм бол Эрүүгийн хуулиар бас явна шүү дээ. Энэ бол зүгээр одоохондоо яг нөгөө захиргаатай холбоотой. Энэ хуулиар гарч байгаа Эрүүгийн хуулийн хэмжээнд очихооргүй юм нь бол хүлээх хариуцлагыг нь хэлж байгаа юм. 
Одоо нөгөө нэг Эрүүгийн хуультай холбоотой, нөгөө хулгай, нууцаар хийсэн байсан. Тэр нь өөрөө хохирол учруулсан, эсвэл хохирол учруулах байсан юм уу, Эрүүгийн хуулийн холбогдох заалтууд байдаг шүү дээ. Тэрэндээ шууд харъяалагдана, энэ бол. Эрүүгийн хууль хүртэлх заалтууд нь энэ юм аа гэж. 
Э.Мөнх-Очир: - Ц.Шинэбаяр гишүүн бас дээр нь 23.1.3 дээр гээд энэ тайлбар орчихсон байгаа л даа. Тухайн үеийн зөрчлүүд гарсан тохиолдолд олсон орлого, эд хөрөнгийг нь хүртэл хураана гэсэн тийм заалтууд байгаа. Түрүүний Даш.Зоригт сайдын хэлдэгээр Эрүүгийн, хууль бусаар үйлдэл хийсэн юмнууд бол тэр Эрүүгийн хуулиар өөрөө шийтгэгдээд явах байх. Тийм. Болох уу? За өшөө. За асуулт дууслаа. 
Санал хэлэх гишүүд. Х.Наранхүү гишүүн, Х.Жекей гишүүн. Зүгээр хэлэлцүүлгээр яваад. Энэ чинь нэлээн ярьсан хууль шүү дээ. За яах вэ санал дээрээ тэгээд хэлээд яваад. За гурван хүн. Х.Наранхүү гишүүн.
Х.Наранхүү: - Би хамгийн эхлээд бодлого талаасаа ийм зүгээр санаа. Энэ дээр тэсэрч, дэлбэрэх бодис гээд ер нь бол одоо уул уурхайд маш өргөн хэрэглэдэг. Ерөөсөө гол хэрэглээ нь өнөөдөр манайд уул уурхай дээр байгаа. 
Өмнө нь тэр уул уурхай дээр нөгөө цианит гээд та нар санаж байгаа байх. Бид одоо 2008, 2009 он хавиар байсан уу, бөөн ажил. Хамгийн гол асуудал тэр дээр юу байсан, бүртгэл хяналт. Хил гаалиар орж ирэхтэй холбоотойгоор. 
Тэгээд ер нь аливаа хорт бодис чинь өөрөө улсын хэмжээнд хяналт тавихын тулд ерөөсөө л гол нь, эсвэл үйлдвэрлэлийг нь зохион байгуулах, эсвэл экспорт, импорт дээр нь бүртгэл хяналт тавих. Ерөөсөө л гол одоо гол гогцоо асуудал нь тэр дээр л байдаг л даа. Тэгэхээр тэсрэх дэлбэрэх бодисын тухайд гэвэл манайд уг нь үйлдвэрлэлүүд нь бий болчихоод байгаа юм, зарим. Миний мэдэхийн хоёр гурван ч үйлдвэр байгаа. Эрдэнэт үйлдвэр өөрөө өөрийгөө хангадаг. Монмак гэж компани байгаа байх. Энэ Бластынхан байгаа байх. Бас нэг компани сүүлийн үед гарсан байгаа байх. 
Энэ тэсэлгээний юмыг уг нь үйлдвэрлэлийг нь хянаад, импорт дээр нь ямар нэгэн зохицуулалт хийчих юм бол ерөөсөө гол асуудал нь үйлдвэр дээр нь бараг хяналт тавих асуудал. Үйлдвэрийг нь харин төрийн оролцоотой байх уу, үгүй юу гэдэг асуудал байгаа юм. Өөрөөр хэлбэл сүүлийн үед бид нар тэр зах зээл бүх юм зохицуулна гээд байдаг чинь болохгүй байна. Гол гол юм нь дээр төр оролцохоос өөр аргагүй гэж яриад байна шүү дээ. Тэгэхээр яг тийм асуудал ярих юм бол хамгийн түрүүнд яригдаж болох асуудал бол энэ тэсэлгээний бодис. Аюулгүй талаасаа ч бодсон тэр. Хяналт, бусад талаасаа бодсон ч тэр. Тийм учраас тэсэлгээний бодисыг бусад бодисоос арай жаахан онцолж үзээд төрийн зохицуулалтаас гадна төрийн оролцоо гэдэг асуудал байх уу, үгүй юу гэдгийг бодууштай. Би бол төрийн оролцоо ямар нэгэн хэмжээгээр тэр хамгийн бага хэмжээгээр нь. 20.0 хувь, 30.0 хувь гэдэг дээр нь байгаад, төр ийм үйлдвэрлэлд. Үйлдвэрлэлд нь би ярьж байгаа юм. Тэр экспорт, импортод нь оролцох шаардлагагүй. Зүгээр бүртгэлээ сайн хангах ёстой. Нэг ийм асуудал. 
Хоёр дахь нь энэ хууль дотор, энэ тэсрэх дэлбэрэх бодис гэдэг маань өөрөө нэг ийм ганцхан зүйлийг хэлэхгүй. Одоо жишээлбэл юу гэдэг юм нүүрс шиг ч юм уу, төмрийн хүдэр шиг юм биш. Энэ өөрөө олон компонент нийлж байж тэсэрдэг, дэлбэрдэг бодис болдог учраас энэ нэр томъёогоо эхнээс нь их зөв тодорхойлох хэрэгтэй. Тийм учраас би тэсэрч, дэлбэрэх бодис буюу тэсрэх дэлбэрэх бодисын гол компонент гэж. Тийм ээ. Эд анги. Эд хэсэг гэх юм уу. Орос дээрээ бол компонент гэдэг үг бий л дээ. Энэ компонент ерөөсөө гол. Зүгээр өнөөдөр бид нар гадуур явах юм бол одоо зүгээр бордоо өөрөө ордог шүү дээ. Гол бодис шүү дээ. Азотын бордоо чинь ерөөсөө л тэсрэх дэлбэрэх бодисын гол компонент. Тэгэхээр бордоо чинь энэ дотор шууд хамаарчихаад байгаа юм. Бордоо бол ер нь байнгын хяналтад байдаг, өөрөө. Яг энэ талаасаа яривал. Тийм учраас нэгдүгээрт, түүний эд анги, эд хэсэг гэж бичээд. Тэгээд тэр ганцхан хөнөөл учруулах аюултай химийн нэгдэл гэдэг бол энэ бол тийм хортой бодисын тухай яриад байгаа болохоос биш ямар нэгэн бүтээлч ажил хийдэг гэж ойлгогдохгүй байна л даа. Энэ талаас нь энэ нэр томъёог нь нэгдүгээрт засч өөрчилье гэсэн нэгдүгээр санал байгаа юм. 
Тэр үйлдвэр гэдэг асуудал дээр бол харин миний санаа бол зүгээр үйлдвэрлэлийг Монголын нутаг дэвсгэр зохион байгуулахад төрийн оролцооны доод босгыг тогтоож өгвөл ач холбогдолтой болох юм биш үү гэсэн зүгээр ийм санал байна. 
Э.Мөнх-Очир: - За баярлалаа. Х.Жекей гишүүн. 
Х.Жекей: - Энэ хуулийн нэрнээс нь авахуулаад жаахан засмаар юм байх шиг байна л даа. Дараа нь хэлэлцүүлгийн явцад бодно биз дээ. Тийм ээ. Зөвхөн эргэлтэд нь хяналт тавих гээд. Мэдээж одоо энэ өнөөдрөөр бид бол яах вэ тэсэрч дэлбэрэх бодис, янз бүрийн юм хийж чадахгүй байж болох юм. Гэхдээ яваандаа бас энэ уул уурхай хөгжиж байна. Энэ бодлогын түвшинд бас энэ өөрчлөгдөх юмнууд гарах байх. Тэгэхээр тэр талаас нь бас бодож энэ нэрийг нь бас өөрчлөх нь зүйтэй байх аа гэж. Өргөн утгаараа хамааруулж. 
За энэ хуулийн үйлчлэх хүрээ гэдэг дотор, энэ хуульд цэргийнхээс бусад зориулалттай тэсэрч дэлбэрэх бодис, тэсэлгээний хэрэгслийн эргэлтэд хяналт тавих хүрээнд үйлчилнэ гэчихээд тэгээд тэр 3.1, 3.2-т байна л даа. Батлан хамгаалах болон цагдаа, тагнуул, хилийн цэргийн зориулалтын тэсэрч дэлбэрэх бодис, тэсэлгээний хэрэгслийн эргэлтийг тусгай хуулиар зохицуулна гэж. Тэгэхээр өөр хууль бас гарах гээд байна аа даа. Тийм ээ. Тэгэхээр тэр хуульд байгаа юмнаас гадна энэ бол зөвхөн уул уурхайн чиглэлийн тэр энгийн зориулалтын гэх юм уу даа, тэрийг зохицуулсан хууль болох гээд байна шүү дээ. Тийм ээ. 
Тэгэхээр энэ ажлын хэсэг байгуулахдаа мэдээж одоо энэ ажлын хэсэг байгуулж цаашаагаа явах байх. Тэгэхээр тэр мэргэжлийн байгууллагуудыг бүгдийг нь хамааруулж, тэр онцлогийг нь бас нэлээн зарим талаараа, тусгах талаар юм хийхгүй бол хоёр хуулийн хоорондох уялдаа гэдэг юм бас авцалдааны хувьд бол тохирохгүй байх магадлал гарч болох юм байна. Тийм учраас ажлын хэсэг цаашдаа өргөтгөн зохион байгуулж, тэгээд тэр мэргэжлийн, ялангуяа тэр батлан хамгаалах, цагдаа, тагнуул, хилийн цэргийн энэ чиглэлийн ажил хариуцаж байгаа улсуудаас оруулаад. Тэгээд энэ хуулиа жаахан боловсронгуй болгох тал дээр ажиллахад зүгээр байх аа гэсэн тийм саналыг оруулж байна. Баярлалаа. 
Э.Мөнх-Очир: - Ажлын хэсэг байгуулагдахаар саналуудыг авна. Хуулийн 2 дугаар бүлэг гээд ороод ирсэн байгаа. Энэ дээр уг нь Засгийн газрын бүрэн эрх, энэ төрийн талаас хийх зохицуулалт энэ тэр гээд байгаа. Энд нь гарах журам юу яагаад. Тэд нарыгаа ажлын хэсэг дээрээ сайн ярих нь зүйтэй байгаа байх аа гэж бодож байна. 

За Л.Болд гишүүн. 


Л.Болд: - Одоо яг ийм болчихоод байгаа юм л даа. Хууль бол түрүүн өргөн бариад, Ардын намын бүлгээс завсарлага авчихсан нэг хууль байж байгаа. Тийм ээ. Өшөө бас нэг хууль өргөн барьчихсан байгаа. Тэр чинь бас гишүүдийнх. Тийм ээ. Та нарынх. Тэгээд одоо Засгийн газар ер нь одоо юу гэдэг юм аль аль талыг нь ингээд тусгаад ерөнхий вариант гээд оруулаад ирчихсэн. Энэ дотроо тэгэхдээ цэрэг, цагдааг нь тусад нь гаргачихсан юм чинь. 

Тэгэхдээ энэ бол эргээд нөгөө хуулиуд чинь эндээ нэгтгэж л тэр зангилаа нь тайлагдахгүй бол өөрөө тэр чинь нэг тийм сонин байдал үүсчихээд байгаа шүү дээ. Тэгээд нэлээд хугацаа авчихлаа. Ер нь жаахан өөрөө их нарийн судалгаа шаардлагатай ийм асуудал учраас ер нь бол нухацтай авч үзэж байгаа нь зөв байх л даа. Мэдээж нэг талдаа хэрэглээ их өсч байгаа. Одоо уул уурхайн үйлдвэрлэлд саад болмооргүй байгаа юм. Тэгэхдээ энэ их юмны чинь завсраар жаахан юмаар маш том авлига, хор хөнөөлтэй, одоо хаялгаар явчих аюул бий шүү дээ. Тийм ээ. Тэгэхээр энэ талд нь бас аюулгүй байдал, хяналт, эргэлтээ зохицуулах энэ бүх асуудлууд нь гарцаагүй Их Хурлын маш их анхааралд байх ёстой асуудал.

Тийм учраас би хоёр саналыг үнэхээр дэмжиж байгаа юм. Х.Наранхүү гишүүний түрүүний. Бид нэг талд нь мэдээжийн хэрэг энэ үйлдвэрлэл, энэ бүх юм аа дэмжмээр байна. Гэхдээ нөгөө талд нь энд хяналт байх үүднээсээ. Төрийн оролцоо гэдэг тэр их чухал санаа байгаа юм. Тэрийг бол бид үнэхээр бодох ёстой. Зүгээр анхны бидний тэр хөөцөлдөж байсан хуулиар бол яах вэ ерөнхийдөө тэр хэдийгээр Батлан хамгаалах яам гэж нэлээд байр сууриа нэмэгдүүлсний цаана юу гэж бодож байсан бэ гэхээр эргээд төрийн оролцооны асуудал шийдэгдэх юм байна гэсэн тийм бодлоор хийж байсан юм. Хэрвээ тэрийг нь Х.Наранхүү гишүүнийхээр ингээд явчих юм бол заавал одоо давхар давхар олон яам байх бол эхний гол асуудал биш л дээ. 

Тэгээд Х.Жекей гишүүний хэлж байгаа саналууд, ажлын хэсэг, за тэгээд бусад саналуудыг бүрэн дэмжиж байна. Тэгээд энэ асуудалд үнэхээр тэр холбогдох байгууллагынх нь хүмүүсийг оруулаад тэгээд ингээд их чамбай хууль гаргах нь одоо цаг үеийн шаардлага гэдгийг ойлгож байна гэж хэлмээр байна. 


Э.Мөнх-Очир: - За баярлалаа. Санал сонсож дууслаа. За Даш.Зоригт сайд. 

Даш.Зоригт: - Яах вэ энэ дээр гишүүд маань бас ажлын хэсэг байгуулагдаад ажиллах учраас саяны гарсан саналуудын талаар ярих байх л даа. Тийм учраас зүгээр энэ ажлын хэсэг дээр ялангуяа байгуулагдаж ярихдаа саяны энэ гишүүдийн гаргаж байгаа саналын талаар энэ аж ахуйн нэгжүүдээс нь үйл ажиллагаа нь ямархуу байдаг юм бэ гэдэг талаар сайн сонсож авч үзээрэй гэдгийг би хэлэх гэсэн юм. Яагаад гэвэл энэ бол зүгээр ганцхан тэсэрч дэлбэрэх бодис үйлдвэрлэх тухай асуудал биш шүү дээ. Энэ компаниуд чинь яг үйлдвэрлэж байгаа компаниуд чинь газар дээр нь үйлдвэрээ бариад. Жишээлбэл одоо юу гэдэг юм яг тэр уурхайн хажууд үйлдвэрээ барьчихаад өрөмдлөгө хийгээд, тэсэлгээг нь хийгээд бүх үйл ажиллагааг нь бас авч явдаг юм шүү дээ хажуугаар нь. Бас нэлээн нарийн. Энэ нарийн ширийн юмнуудыгаа бас харж, компаниудыг нь сонсож саналаа хийх байлгүй дээ, ажлын хэсэг маань. Болж өгвөл бас энэ тэсэрч дэлбэрдэг аж ахуйн нэгжүүдийн холбоо байгаа шүү дээ. Тийм ээ. Тэднээс нь хууль, төсөл боловсруулахдаа саналыг нь ажлын хэсэгт нь оруулчихвал сайн байгаа юм. 

Э.Мөнх-Очир: - Ажлын хэсэг гараад тэгээд нэлээн ийм танилцах үйл ажиллагаа явагдах байх. Тэгье тэгье. Ойлголоо. 
Манайхнаас ажлын хэсэгт сайн дураараа орох. Л.Болд гишүүн. Ц.Шинэбаяр гишүүн байх нь бас зүйтэй болов уу гэж би бодоод байна. Д.Одхүү гишүүн, Х.Наранхүү гишүүн, Х.Жекей гишүүн. Х.Наранхүү гишүүн ахалчихъя. Ажлын хэсэг ингээд албан ёсоор 5 хүнтэй ажлын хэсэг гарлаа. Даргаар нь Х.Наранхүү гишүүнийг томилъё. За баярлалаа. 
Ингээд Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуулийн шинэчилсэн найруулгын төслийг чуулганы нэгдсэн хуралдаанаар хэлэлцье гэсэн томъёоллоор санал хураалгана гэж байна. Хэлэлцье гэсэн гишүүд. С.Оюун гишүүн, З.Энхболд гишүүн, Н.Ганбямба гишүүн дэмжээд гарсан байгаа. 

13-аас 12. За баярлалаа. 

Энийг Х.Наранхүү гишүүн өөрөө танилцуулаад аваад явах нь зөв байх. Нэгдсэн хуралдаанд өөрөө оруулаад. За баярлалаа. 
Гурав. Монгол Улсаас гадаадын зарим улстай дипломат харилцаа тогтоох тухай Улсын Их Хурлын тогтоолын төсөл
За гуравдугаар асуудал. Монгол Улсаас гадаадын зарим улстай дипломат харилцаа тогтоох тухай Улсын Их Хурлын тогтоолын төсөл. За Г.Занданшатар сайд байхгүй. Г.Тэнгэр сайд орж ирэх юм гэсэн. Ажлын хэсэг. Г.Батжаргал Гадаад харилцааны яамны Стратегийн төлөвлөлт, хяналт-шинжилгээ, үнэлгээний газрын атташе, Х.Энх-Орших Гадаад харилцааны яамны Стратегийн төлөвлөлт, хяналт-шинжилгээ, үнэлгээний газрын атташе гэсэн хүмүүс ирэх юм байна. 
За Г.Тэнгэр сайд, Гадаад харилцааны дэд сайд танилцуулга хийнэ. 
Г.Тэнгэр: - Байнгын хорооны эрхэм гишүүд ээ, 
Монгол Улсын Үндэсний аюулгүй байдлын үзэл баримтлал, гадаад бодлогын үзэл баримтлал, үзэл санааны дагуу манай улстай дипломат харилцаагүй НҮБ-ын гишүүн бүх улс оронтой дипломат харилцаа тогтоохоор ажиллаж байгаа. Энэ ажлын хүрээнд 16 улс дипломат харилцаа тогтоох тухай манай саналыг дэмжиж байгаагаа илэрхийлснийг тухай бүрт нь Засгийн газрын хуралдаан, Улсын Их Хурлын Аюулгүй байдал, гадаад бодлогын байнгын хорооны хуралдаануудаар хэлэлцүүлж ирсэн. 
Тус хороотой зөвшилцсөний үндсэн дээр Андорра, Гамби, Гондурас, Доминик, Малави, Науру, Өмнөд Судан, Коморос, Самоа, Сент-Винсен ба Гренадин, Соломоны арлууд, Тувалу гэсэн 12 улс оронтой дипломат харилцаа тогтоох тухай хамтарсан албан мэдээнд одоогийн байдлаар гарын үсэг зураад байна. Эдгээр улстай дипломат харилцаа тогтоосноор Нэгдсэн Үндэстний Байгууллага, Дэлхийн худалдааны байгууллага зэрэг олон талт тогтолцоо, механизмын хүрээнд нийтлэг ашиг сонирхлын төлөө бие биенээ дэмжиж хамтран ажиллах боломж нэмэгдэх ач холбогдолтой гэж үзэн нэр бүхий 12 улс оронтой дипломат харилцаа тогтоох тухай Улсын Их Хурлын тогтоол гаргуулахаар ажиллаж байгаа юм. Асуудлыг шийдвэрлэж өгөхийг хүсч байна. Баярлалаа. 
Э.Мөнх-Очир: - За баярлалаа. Гишүүдээс. Дэд сайдаас асуух асуулт байна уу? Р.Гончигдорж гишүүн, Д.Одхүү гишүүн, Ш.Сайхансамбуу гишүүн, О.Чулуунбат гишүүн. 
За Р.Гончигдорж гишүүн. 

Р.Гончигдорж: - Одоо Нэгдсэн Үндэстний Байгууллагын гишүүн хичнээн оронтой энэ улсуудыг хассаны дараа дипломат харилцаа тогтоогоогүй байгаа вэ гэдэг нэг ерөнхий тоог асуучихмаар байна. Энэ Панамтай ер нь дипломат харилцаа тогтоох тухай асуудал, тэр чиглэлээр ер нь яригдсан, явж байгаа процесс энэ тэр байна уу, үгүй юу гэдгийг асуумаар байгаа юм. Байнгын хороон дарга аа. Асуудлыг ерөнхийдөө бид нар сайд л танилцуулдаг тэр журмаа дараа нь сайн барих нь зүйтэй байх аа. 
Э.Мөнх-Очир: - Даш.Зоригт сайдыг нь танилцуулга хийчихээч гэсэн тэгээд Ерөнхийлөгч дээр дуудаж байна гээд сая гарчихаж. Цаашид анхааръя. 
Г.Тэнгэр: - Р.Гончигдорж гишүүний асуултад хариулъя. Нийт Нэгдсэн Үндэстний Байгууллагын гишүүн орон 193 улс байгаа. Монгол Улс маань нэг гишүүн. Тэгэхээр цаана нь 192 орон байгаа. Одоогийн байдлаар бид нар 140 оронтой дипломат харилцаа байгуулсан байгаа. Тэгэхээр одоо энэ 2012 ондоо байгуулна гэхээр чинь цаана нь тооцохоор 140 орон үлдэж байгаа. 
Панам улстай бид нар Засгийн газраар хэлэлцээд Их Хурлаар, энэ хорооноос чиглэл өгсний дагуу бид нар хамтарсан мэдэгдэл, гарын үсэг зурсан байгаа. Одоо дахиад энэ Панамтай байгуулах, соёрхон батлах асуудлыг дахиж энэ Байнгын хороогоор оруулаад бас Их Хурлаар оруулна. Удахгүй орж ирнэ. Процедур явагдаж байгаа. 
Д.Одхүү: - За энэ Байнгын хороодын хурлуудын одоо юу гэдэг юм тэмдэглэл, Байнгын хорооноос гаргасан санал, дүгнэлтүүдийн хавсралт явж байх юм. Энэ одоо ямар учиртай юм бэ? Одоо та бүхний оруулж ирж байгаа Их Хурлын тогтоолын төсөл, өмнө нь байсан Я.Батсуурь, С.Дунжидмаа гэсэн тэр Кени Улс болон Коморос Улстай. Энэ чинь давхцаж яваа юм уу, эсвэл энэ ямар шатанд явсан юм. Энэ ингээд харахаар, нэг харахаар зөвшилцөхөөр ирснийг дэмжчихээд одоо дипломат харилцаа тогтоох юм орж ирэх гэж байгаа юм шиг. Энэ хавсаргасан материалуудынхаа учрыг нэг тайлбарлаж өгөөч гэж. Нэгдүгээр асуудал. 
Хоёрдугаарт, ихэнхи нь энэ Номхон далай орнуудын арлын орнууд байх шиг байна. Тийм ээ. Арлын орнууд. За яах вэ бид нар дипломат харилцаа тогтооё гээд бас нөгөө Нэгдсэн Үндэстний Байгууллагын гээд ингээд явчихна. Энэнээс урган гарах цааш цаашдын юмнууд нь юу байх юм. Одоо хоорондоо нөгөө дипломат харилцаа тогтоосон тухай нөгөө нэг бичиг солилцдог шүү дээ. Нотууд, юу билээ. Засгийн газар хоорондын. Тэгээд зогсчих юм уу, эсвэл янз бүрийн төлөвлөж байгаа, Гадаад харилцааны яамнаас. Төлөвлөж байгаа бол юу юу гарах вэ гэсэн. Одоо ямар арга хэмжээ байх юм, цаашдаа. Гадаад харилцааны яамны чиглэлийн. 

Гурав дахь асуулт нь, за ингээд дипломат харилцаагаа тогтооё гээд явсан гэж бодоход. Цаашдаа энэ улсуудтай харьцах харьцаагаа жишээлбэл энэ улсуудыг хаана ямар улсаас гэдэг тэрний талаар ямар нэгэн мэдээлэл байна уу? Өөрөөр хэлбэл дипломат харилцаа тогтооно гээд нэг бичиг хийгээд хаячих юм бол энэ чинь шал утгагүй. Яах вэ нүүрээ нэг тахалж л байгаа юм. Зүгээр бодит юуны хэлбэрээр гэх юм бол энэ улсуудтай, энэ улсуудыг хамаарах гэдэг шүү дээ. Тийм ээ. Нэг Элчин сайдын яамнаас ч гэдэг билүү. Ядахдаа жагсаалт дотор байдаг гэсэн. Тийм талын ямар нэгэн санал онолууд байгаа юм уу? Тэр нь орж ирдэггүй юм уу гэж асуух гээд байна. Гурван асуудал ойлгомжтой. Тийм ээ. 
Г.Тэнгэр: - Д.Одхүү гишүүний асуултад хариулъя. Процедурын хувьд бол миний ойлгож байгаагаар эхлээд энэ улсуудтай дипломат харилцаа тогтоох тухай асуудал бол Байнгын хороодоор санал авагдаад, Засгийн газраар хэлэлцэгдээд манайх бол хамтарсан мэдэгдэл зурсан. Тэгэхээр нөгөө тал маань бас хүлээн зөвшөөрөөд хоёр талаасаа бүгдээрээ дипломат харилцаа хоёр талаасаа тогтооё гээд шийдсэн хамтарсан мэдэгдэл гаргаад энийгээ олон нийтэд илэрхийлж байгаа. Тэгэхээр одоо энийг манайх бол за албан ёсоор соёрхон батлах ёстой. Тэр процедур нь орж ирж байгаа. Хоёр дахь удаагаа орж ирж байгаа гэсэн үг. Нэгдүгээр асуултын хариулт. 

Хоёрт нь бол бид нар энэ НҮБ-ын гишүүн бүх орнуудтай дипломат харилцаа тогтооё гээд голчлон манай НҮБ-д суугаа байнгын төлөөлөгчийн газар энэ НҮБ-ын гишүүн орнуудтай харилцаж байгаа л даа. Тэгээд эхний ээлжинд энэ 12 улс маань одоо манай улстай дипломат харилцаа тогтоох саналаа илэрхийлсэн учраас энэ орнууд маань эхний ээлжинд бид нар хоёр талын яриа хэлэлцээр дуусаад хоорондоо тохироод ингэж орж ирж байгаа юм. 
Цаашдаа энэ улсуудтай дипломат харилцаа тогтоогоод ерөнхийдөө манай НҮБ дэх байнгын төлөөлөгчийн газар буюу Нью-Йорк дахь байнгын төлөөлөгчийн газар эдгээр улсуудтай харилцан хамтын ажиллагааг хариуцаж ажиллана. Бидний хувьд хамгийн төлөвлөгөөнд орсон асуудлуудаас хамгийн наад зах нь хэлэхэд бол бид нар 2015 оны НҮБ-ын Хүний эрхийн комиссын гишүүнтэй Монгол Улс нэрээ дэвшүүлэх байр суурьтай одоо ажиллаж байна. Мөн 2022 оны НҮБ-ын Аюулгүйн зөвлөлийн байнгын бус гишүүнд одоо өөрсдийнхөө, Монгол Улсыг бас гишүүнээр элсүүлэх ийм сонгуульд өрсөлдөхөөр бэлтгэж байгаа. 
Тэгэхээр одоо эхний ээлжинд бид нар энэ улсуудтай дипломат харилцаа тогтоосноор энэ улсуудтай бас харилцан тохиролцох, тэд нарын дэмжлэгийг авах ийм ажлуудыг хийж эхлэх ийм тодорхой ажлууд байгаа. 
Д.Одхүү: - Энэ нөгөө. За яах вэ тэр процедурын гэж байгаа бол би жаахан. За энд Гамби Улс, Гондурас Улс гээд. Тэд нар чинь Байнгын хорооны хурлаар ороогүй байна л даа. Кени, Коморос, тэгээд Самоа, Судан, Өмнөд Судан, Малави гээд орчихсон байна шүү дээ. Хэрвээ процедур тийм байгаа бол бусад улсуудынх нь юм яагаад байхгүй байгаа юм. Гамби Улсынх нь алга. Тэр Науру гэж улс алга. Гондурас байхгүй байна. Доминиканы хамтын нөхөрлөл улс байхгүй байна гээд. Би тэгээд ойлгохгүй байна шүү дээ. Зарим нь болохоор 2011 оны 11 сарын 02-ны өдрийн Байнгын хороогоор зөвшилцөх маягтай юм ороод ирсэн мөртлөө зарим нь ерөөсөө байхгүй ороод ирсэн. Энэ процедурын юм аа та нар харсан юм уу. Эсвэл зүгээр толгой эргүүлэх гээд ийм цаас тавьчихсан юм уу гэж асуугаад байна шүү дээ. Би Гадаад яамыг иймэрхүү юм нь дээр, бас Байнгын хорооны ажилтангуудад. Байнгын хороон дарга аа. Энэ дээр жаахан нямбай байх ёстой болов уу гэж хараад л энийг асуугаад байгаа юм. Тийм байгаа биз дээ гишүүд ээ. Энд дунд ерөөсөө л 4 улсын хувьд зөвшилцсөн юм. Өөр юм байхгүй. Тэгээд одоо орж ирж байгаа нь болохоор 12-оос орж ирж байгаа байхгүй юу. 
Э.Мөнх-Очир: - За Г.Тэнгэр сайд тайлбарлая. 

Г.Тэнгэр: - За энэ өмнө нь орж ирсэн процедурын асуудлын талаар манай Г.Батжаргал захирал хариулна уу гэж хүсч байна. 
Г.Батжаргал: - Гадаад харилцааны яам бол энэ асуудалд илүү нягт хандаж ирэхийг оролдсон. Учир нь юу вэ гэхээр бид бол энэ, өнөөдөр бол 12 улсын асуудал бол одоо Улсын Их Хурлаар соёрхон батлагдахаас өмнө орж ирж байгаа асуудал. Коморос гээд зарим юу, Панам байгаа. Дээр нь Бутан байгаа. Энэ улсууд бол Засгийн газрын хуралдаанаар ороод одоо нэгдсэн чуулганаар орохоор, бас Байнгын хороон дээр орж ирнэ.
Тэгэхээр эдгээр, та бүхэнд тараагдсан, Их Хурлын гишүүдэд тараагдсан, Байнгын хорооны гишүүдэд тараагдсан баримт бичиг бол манай тогтоолын төсөл нь явж байгаа. Тийм учраас ганц хоёр улс орны нэр нааш цаашаа орсон байх магадлал байгаа. 
Э.Мөнх-Очир: - Г.Батжаргал дарга аа байж байгаарай. Одоохон. 

Д.Одхүү: - Дарга аа, тодруулъя. Энэ ойлгохгүй байгаа юм уу? Толгой нь эргэчихээд байгаа юм уу? 
Э.Мөнх-Очир: - Д.Одхүү гишүүн ээ, ийм байна. Манай Байнгын хорооны 2011 оны 10 дугаар сарын 04-ний хуралдаанаар эхний 10 улс нь орж ирсэн юм байна. Тараагдаагүй байгаа юм байна. Үзээд тэрийг нь анхааруулаад өг. Дараа нь 2011 оны 11 дүгээр сарын 02-ны хуралдаанаар, тэгээд 2011 оны 12 дугаар сарын 13-ны хуралдаанаар үлдсэн 3 улс нь орсон юм байна. 
Д.Одхүү: - 3, тэнд 2 гээд 5 байна л даа. Энд 12 улс. Бусад нь байхгүй байна шүү дээ. Тэр үлдсэн улсууд нь хаана байгаа юм бэ гэж асуугаад байна шүү дээ. 
Э.Мөнх-Очир: - Манай дээр байгаа л юм байна шүү дээ. Материал нь. 
Д.Одхүү: - Тэрийгээ тэгвэл гишүүддээ тарааж өгөх хэрэгтэй шүү дээ. 

Э.Мөнх-Очир: - Тараасан л гэж байна даа. 

Д.Одхүү: - Хаана. Хуралдаандаа гэж. Би шинэ гишүүн учраас энийг яг асуумаар байна. Надад бол байхгүй байгаа учраас. 
Э.Мөнх-Очир: - За ойлголоо. Д.Одхүү гишүүн тэгвэл материалтайгаа танилцаж байна биз. Ш.Сайхансамбуу гишүүн. Аа за. О.Чулуунбат гишүүн. 

О.Чулуунбат: - За баярлалаа. Миний асуулт бараг л түрүүчийн асуултын үргэлжлэл. Тэгэхдээ арай жаахан өөр өнцгөөс асууя л даа. Саяны, одоо бидний энэ дипломат харилцаа тогтоох гэж байгаа улсууд маань ер нь улс төр, эдийн засгийн хувьд бол жижиглэнгийн тоглогч нар юм байна шүү дээ. Тийм ээ. Тэгээд Монгол Улсын хувьд бол ер нь том жижиг гэхгүй аль болохоор олон улстай харилцаа тогтоох нь зүйтэй. Чухал байх л даа. Гэхдээ эдгээр орнуудтай олон улсын хэмжээнд, олон улсын байгууллагуудын хүрээнд Монгол Улс ер нь байр сууриа хамтарч илэрхийлэх тохиолдол гардаг уу? Хамтарч ажиллах ийм шаардлагууд гардаг уу гэж. Нэг ийм асуулт байна. 
Хоёрт нь, би түрүүн хэлсэн. Жижиг улс гүрэн. Тэгээд ийм улс гүрнүүдтэй ямар ч л байсан дипломат харилцаа тогтоосон юм болохоор бас энэ харилцаагаа бөөцийлөх, хадгалах гээд зардал гардаг шүү дээ. Энэ ер нь хэр том байдаг юм. Одоо мэдээж ийм орнуудтай бид нар, ихэнхи нь ийм орнуудтай байгаа. Ийм орнуудтай манайх жишээ нь ямар зардал гардаг юм. Байнга очоод байх шаардлага байхгүй. Байнга тэндээс очоод аваад байх шаардлага байхгүй. Гэхдээ нэг тодорхой хэмжээний зардал гардаг л байх. 
Г.Тэнгэр: - О.Чулуунбат гишүүний асуултад хариулъя. Энэ НҮБ-ын гишүүн орнуудтай ер нь дипломат харилцаа тогтооно гэдэг бол ялангуяа олон улсын байгууллагын түвшинд манайд маш ашигтай. Би сая хэллээ. Хоёр том сонгууль байгаа. Энд зөвхөн хоёр том сонгуулийн жишээ авахгүйгээр бид нар НҮБ-ын харъяа байгууллагуудын бас сонгуулиудад байнга манай Нью-Йоркт суугаа Байнгын төлөөлөгчийн газрын дарга буюу Монгол Улсыг төлөөлж байгаа Элчин сайд оролцож, энэ сонгуульд оролцдог. Энэ дэргэдэх байгууллагуудын сонгуульд оролцоход тэнд бас л процедур буюу сонгуулийн нэр дэвшилт, тэрийг хэнийг сонгох бол, лобби ажиллагаа бол бараг өдөр тутам явагдаж байгаа. Тэгэхээр энэ байгууллагуудтай харилцан дипломат харилцаа тогтоосноор бид нар албан ёсоор одоо тэд нартай НҮБ-ын хүрээний байгууллагуудад сонгуульд оролцох, одоо тэрний талаар дэмжлэг авах, бас тэднийг дэмжих, ийм бид нарын канал нээгдэж байгаа гэж бид нар ойлгож байгаа. 
Хоёрт нь, манай Нью-Йоркт суугаа буюу тэр НҮБ-ыг хариуцсан Байнгын төлөөлөгчийн газар маань одоо зөвхөн энэ жижиг улсууд гэлтгүй зарим бас Өмнөд Америкийн улсуудыг хариуцаж ажиллаж байгаа. Бид нар нийтдээ 30 гаруй л улсад дипломат төлөөлөгчийн газартай. Тэгээд энэ бусад жижиг улсуудтай хариуцсан асуудлыг бол энэ НҮБ-ын Байнгын төлөөлөгчийн газар хариуцаж ажиллаж байгаа. Нөгөө тал нь ч гэсэн мөн адил бас бүх улсуудад өөрсдийнхөө дипломат төлөөлөгчдийн газрыг байгуулах боломжгүй учраас ихэвчлэн Нью-Йорк дахь НҮБ-ын төлөөлөгчийн газраараа дамжуулж манай улстай харьцаж байгаа. Тийм учраас энэ дээр нэг их зардал бол гараад байх ийм юм байхгүй байгаа. Тийм учраас энэ дээр нэг их зардал гараад байх ийм юм бол байхгүй байгаа. Шууд Нью-Йоркт ирээд л хоорондоо уулзаад л харьцаж байгаа гэсэн үг. 
Э.Мөнх-Очир: - За О.Чулуунбат гишүүнд баярлалаа. За ингээд асуулт дууслаа. Хариулт авлаа. Санал хэлэх гишүүд. Л.Болд гишүүн. 
Л.Болд: - За энэ бол яах вэ том бодлогын хүрээний асуудал. Мэдээжийн хэрэг дэмжиж байгаа. Гэхдээ энэ дээр хоёр санал байгаа юм. Нэгд. Энэ дотор Судан, Өмнөд Судан орж ирж байгаа. Энэ бол бид дипломат харилцаа яаралтай тогтоох. Зүгээр НҮБ-ын гишүүн энэ олон орнуудтай тогтоож байгаа процесс гэдэг утгаасаа биш, ерөөсөө бид яаралтай тогтоох талаар тодорхой бодлоготой ажиллаж, тэр байтугай бүр яг Каир дахь Элчин сайд давхар нөгөө хавсран суух гэдэг шүү дээ. Тийм ээ. Хавсран суугаа Элчин сайдаа томилоод, жуух бичгийг нь бариулаад ингээд ажилд оруулах зайлшгүй шаардлагатай. Шалтгааныг бол та бүхэн мэдэж байгаа. Суданд бол манай хээрийн хоёрдугаар шатны цэргийн эмнэлэг, одоо 3 дахь ээлж дээрээ явж байгаа. Ингээд цаашдаа бол үргэлжилнэ. 
За Өмнөд Судан гээд шинэ улс байгаа. Энэ улсад НҮБ-ын энхийг сахиулах ажиллагаа эхэлсэн. Анхнаасаа ингээд 10 оронтой өрсөлдөөд Монгол Улс бол 850 цэргийн албан хаагчийн бүрэлдэхүүнтэй том бүхэл бүтэн батальон, одоо бүх ачаа бараа нь ачигдсан. Одоо ингээд эхний хүмүүс нь явах гэж байна. Ингээд энэ онд бол хэдэн жил үргэлжлэх юм бүү мэд. Сьерра Леоноор тооцоход бас хамгийн багаар бодоход 4, 5 жил үргэлжилнэ. Эргээд манай олон зуун цэргийн албан хаагчдын асуудал тэнд бас зайлшгүй Элчин сайдын яам давхар, өөрийнхөө дипломат шугамаар бас дэмжиж ажиллах зайлшгүй шаардлага үүсдэг. 
Энэний өмнө одоо Афганистан улсад бид асуудлыг олон жил тавьсан. Афганистанд одоо манай Н.Энхбаяр Ерөнхийлөгч шийдвэр гаргаад тэгээд одоо чинь бараг 3, 4 жил тэнд манай. Одоогийн байдлаар 400 гаруй цэргийн албан хаагч, 7, 8 цэргийн баг ажиллаж байгаа. Тэнд манай Элчин сайдын яамны хаягтай 2 ч байшин байдаг гэсэн. Тэрийгээ олж тогтоогооч. Элчин сайд томилооч. Хамаагүй Монголоос хамаарч хариуцсан Элчин сайд томилооч. Ингээд асуудал тавиад ерөөсөө хөдлөөгүй. Шийдэгдээгүй. Одоо болтол шийдэгдээгүй. Үнэхээр манай Гадаад яам энэ дээр юугаа хөөцөлдөөд байдаг юм мэдэхгүй. Ийм амин чухал асуудал дээр үнэхээр. Тэгээд дээрээс нь бүс нутгийн чухал асуудал байдаг. Дэндүү санаачлагагүй, хойрго, эсвэл одоо өөр үзэл бодол байдаг юм уу, мэдэхгүй. Энэ дээр тийм юм битгий гаргаасай. Тийм юм гаргах юм бол эцсийн эцэст энэ Монгол цэрэг дайчдын бас энэ чинь олон аюулгүй байдлын асуудал давхар байгаа шүү. Түрүүний Афганистан шиг ийм хүйтэн цэвдэг хандаж. Тэгээд одоо өнөөдрийг хүртэл шийдэгдээгүй ийм. Өөрийнхөө өмчөө ч олоод авчихаагүй. Ийм арчаагүй байж болохгүй шүү гэдгийг Гадаад яамныханд хатуу анхааруулмаар байгаа юм. Байнгын хорооноос энийг зориуд. Шаардлагатай бол танилцуулга авах хэрэгтэй. Үнэхээр ямар шалтгаанаас өнөөдөр Афганистаныг шийдэж болдоггүй юм. 
Тэгээд ер нь Гадаад яамны хувьд надад юу бодогддог вэ гэхээр ерөөсөө энэ гадаадад Элчин сайдын яам гэхээр 30 гаруй Элчин сайдын яам. Одоо тэгээд сүүлийн үед Итали, юу гээд. За тэгээд хуучин уламжлалт. Болгар, Чех бүгд үлдсэн. Эргээд л Элчин сайдын яам гэдэг нүсэр аппарат тэнд байлгах гээд байдаг. Маш их зардалтай. Тэгээд Монгол Улсын гадаад бодлого хөгждөггүй. Тэнд нэг 4, 5 айл л тэгээд л хоорондоо маргалдаад суугаад байдаг. Эргээд ерөөсөө маш үр ашиг багатай, эдийн засгийн үр ашиг байхгүй. 
Тэгэхээр бид бол үнэхээр дэлхийн зангилаа улс орнуудад Элчин сайдын яам гэдэг байгууллагыг ажиллуулах хэрэгтэй. Яамтай, сайдтай, зөвлөхүүдтэй, жолоочтой, аппараттай нь. Нэг ийм 10 Элчин сайдын яам хэрэгтэй Монгол Улсад. Яг энэ тодорхой улс оронд зүгээр Элчин сайд томилох хэрэгтэй. 
Би Батлан хамгаалах яаманд байхдаа тэр Афганд Элчин сайдыг хамаагүй юу. Цэргийн хүн томил, генерал хүн томил. Бид зардлыг нь хариуцъя гэж хүртэл санал тавьсан шүү дээ. Тэгээд хөдөлдөггүй. Яачихсан улс байдаг юм бэ энэ чинь. Тийм ээ. Тэнд 400 цэргийн албан хаагч. Тийм ээ. Амь нас нь маш тийм эмзэг. Дайны нөхцөлд үүргээ гүйцэтгээд байдаг. Гадаад яам чих дүлий. Та нар мэдэж байгаа шүү дээ. Тийм биз. Одоо энэ ажил хариуцаж байгаа. Өнөөдөр ажилд ороогүй улсууд. 4 жил огт хөдлөөгүй байхгүй юу. Цаашдаа ийм асуудал та нар Судан дээр гаргаваа. Тэр бол одоо юм юм нь тогтворжоогүй. Ямар нэгэн олон улсын цэргийн ажиллагаа байхгүй. Тэр чинь НҮБ-ын ажиллагаа байгаа. Дээрээс нь тэр нөхцөл байдал бол амаргүй. Тийм учраас энэ дээр бол Гадаад яам гадаад яам шиг байж. Эцсийн эцэст та нар зүгээр нэг хэдэн хүмүүсийг гадаадад томилдог, гадаадад суулгадаг ийм зориулалттай яам биш шүү дээ. Одоо яг жинхэнэ ажил руугаа орох байхгүй юу. НҮБ-ын гишүүн орон болгонтой харьцааг хөгжүүлнэ. Энэний цаана Монгол Улсын идэвхтэй гадаад бодлогоор дипломатын аргаар Монгол Улсын аюулгүй байдал, тусгаар тогтнолыг хамгаална, одоо баталгаажуулна гэсэн энэ том зорилт руу явж байгаа байхгүй юу. Гэхдээ энэний төлөө явахаар чинь одоо яах юм. Дахиад нэг Элчин сайдын яам гэдэг нэг тийм бүтэц бодоод суугаад байдаг. Тэгэхээр энэ бодлого энэ тэр дээр шинэчилж орж ирээрэй гэдгийг л протоколд тэмдэглүүлмээр байгаа юм. Баярлалаа. 
Э.Мөнх-Очир: - Л.Болд сайдад баярлалаа. О.Чулуунбат гишүүн санал. 
О.Чулуунбат: - Сая Л.Болд гишүүний санааг үргэлжлүүлээд. Байнгын хороон дээр Гадаад хэргийн сайдаас бид нар нэг ийм асуулгыг явуулъя гэсэн санал тавьж байна. Гадаадад суугаа Монголын Элчин сайдын яамдын үйл ажиллагаа манай энэ улсынхаа хөгжил, улс төрийн байр суурин хэр нөлөө, одоо тус үзүүлж байгаа талаар л бид нар мэдээлэл авчихвал их зүгээр байгаа юм. Тэр дээр ийм шүүмжүүд гарвал. Бид байнгын л энэ асуудлуудыг Байнгын хорооны хурал дээр байнга яриад байгаа шүү дээ. Тэгээд нэг ч алхам хийгдэхгүй байгаа л даа. 
Э.Мөнх-Очир: - За ойлголоо. Би дипломат байгууллага, үйлчилгээний газрын н.Баярмөнх даргад ер нь танилцуулга хий гээд хэлчихсэн байгаа. Тийм. Тэрийг бид хийхдээ одоо энэ өргөн хүрээгээр нь сайдтай нь ярьж байгаад тэгвэл ийм хэмжээгээр саяны томъёоллоор тийм ээ, асуулга юу авъя. Тайлбар авъя. 
Санал хураалгана. Монгол Улсаас Андоррагийн Хаант Улс, Бүгд Найрамдах Гамби Улс, Бүгд Найрамдах Гондурас Улс, Бүгд Найрамдах Малави Улс, Бүгд Найрамдах Науру Улс, Бүгд Найрамдах Өмнөд Судан Улс, Доминиканы Хамтын Нөхөрлөлийн Улс, Коморосын Холбооны Улс, Самоагийн Тусгаар Улс, Сент-Винсент ба Гренадин Улс, Соломоны Арлууд Улс, Тувалу Улстай дипломат харилцаа тогтоох тухай Улсын Их Хурлын тогтоолыг дэмжье гэсэн гишүүд саналаа өгнө үү. 
13-аас 12. За баярлалаа. 

Л.Болд гишүүн чуулганы нэгдсэн хуралдаанд танилцуулъя. 

Дөрөв. “Зүүн Өмнөд Азийн Найрамдал, хамтын ажиллагааны гэрээнд өөрчлөлт оруулах тухай Гуравдугаар протокол”-ыг соёрхон батлах тухай хуулийн төсөл
За дөрөвдүгээр асуудал. Зүүн өмнөд Азийн. Г.Тэнгэр сайд. Гадаад харилцааны яамны Гэрээ, эрх зүйн газрын дэд захирал А.Төмөр. Зүүн Өмнөд Азийн Найрамдал, хамтын ажиллагааны гэрээнд өөрчлөлт оруулах тухай Гуравдугаар протоколыг соёрхон батлах тухай гэж байна. А.Төмөр гэж танилцуулсан. Г.Тэнгэр сайд танилцуулга хийе. 
Г.Тэнгэр: - Байнгын хорооны эрхэм гишүүд ээ, 

Зүүн Өмнөд Азийн бүс нутагт энх тайван, аюулгүй байдлыг хангах, найрамдалт харилцаа тогтоох, нийгэм, эдийн засгийн засаг, шинжлэх ухаан, техникийн салбарын хамтын ажиллагааг өргөжүүлэн хөгжүүлэх зорилгоор 1976 онд Индонези Улсын Бали хотноо хуралдсан АСЕАН [Association of SouthEast Asian Nations]-ы анхдугаар дээд хэмжээний уулзалтаар Зүүн Өмнөд Азийн Найрамдал, хамтын ажиллагааны гэрээг байгуулсан юм. 
Монгол Улс 2005 онд энэхүү гэрээг түүнд 1987, 1998 онд оруулсан хоёр нэмэлт, өөрчлөлтийн хамт соёрхон баталж нэгдэн орсон байгаа. Одоогийн байдлаар тус гэрээнд АСЕАН-ы улсаас гадна Америкийн Нэгдсэн Улс, Оросын Холбооны Улс, Бүгд Найрамдах Хятад Ард Улс, Канад зэрэг нийт 28 улс нэгдэн ороод байна. Энх тайвныг эрхэмлэн дээдэлсэн ямар ч улсаас бүрдсэн бүсийн байгууллага тухайн гэрээнд нэгдэн орох боломжийг олгох зорилгоор АСЕАН-ы сайд нарын 17 дугаар уулзалтын үеэр буюу 2010 оны 7 дугаар сарын 23-ны өдөр тухайн гэрээнд Гуравдугаар протоколоор нэмэлт, өөрчлөлт оруулсан байгаа юм. 
Энэхүү нэмэлт, өөрчлөлтийн дагуу Европын Холбоо зэрэг бүс нутгийн бусад байгууллага тус гэрээнд нэгдэн орох боломж бүрдэх бөгөөд энэ нь Монгол Улсын ашиг сонирхолд одоогоор харшлах юм байхгүй байгаа. Одоогийн байдлаар тус протоколд 20 улс нэгдэн орсон байна. Монгол Улс түүнд нэгдэн орсноор эрх зүйн аливаа нэмэлт, үүрэг хариуцлага хүлээхгүй юм. Нэгдэн орох асуудлыг 2012 оны 02 сарын 08-ны өдрийн Засгийн газрын хуралдаан болон Улсын Их Хурлын Аюулгүй байдал, гадаад бодлогын байнгын хорооны 2012 оны 01 сарын 24-ний өдрийн хуралдаанаар тус тус хэлэлцэж дэмжсэн болно. 
Асуудлыг хэлэлцэж зохих шийдвэрийг гаргаж өгөхийг хүсч байна. 

Анхаарал тавьсанд баярлалаа. 

Э.Мөнх-Очир: - За асуулттай гишүүд. О.Чулуунбат гишүүн, Х.Жекей гишүүн. За хоёр гишүүн байна. О.Чулуунбат гишүүн. 
О.Чулуунбат: - За баярлалаа. Тэгэхээр энэ АСЕАН бөгөөд АПЕК [Asia-Pacific Economic Cooperation]-т Монгол Улс орохыг улс төр, эдийн засгийн их чухал ач холбогдолтой гэж би хувьдаа боддог юм л даа. 

Тэгээд одоогийн байдлаар, ялангуяа манай улс энд оръё гэвэл манай хэдэн хөршүүд маань, том том хэдэн гүрнүүдийн байр сууриас гол шалтгаалах гээд байгаа. Тийм ээ. Дөнгөж сая 2010 онд ингээд шинэ гишүүн орж болно гэсэн ийм баримт бичигт гарын үсэг зурсан юм байна шүү дээ. Тэгэхээр одоогийн байдлаар энэ Хятад, Орос, Америкийн Нэгдсэн Улс, Япон, Солонгос Улсууд энэ талаар манайхыг энд гишүүнээр элсэн ороход ер нь ямаршуу байр суурьтай байдаг юм. 
Г.Тэнгэр: - О.Чулуунбат гишүүний асуултад хариулъя. АСЕАН-д гишүүнээр элсэх асуудлыг манай Монгол Улс гишүүнээр элсэх асуудлыг олон жил ярьж байгаа. АСЕАН-ы гишүүн орнууд бол ялангуяа таны сая хэлсэн Өмнөд Солонгос, Япон гэх мэтийн улсууд бол манай улсыг гишүүнээр элсэх асуудлыг бол дэмжиж байгаа. Бүрэн дүүрэн дэмжиж байгаа. Гэхдээ АСЕАН-ы дээд хэмжээний уулзалтаар нэмэлт гишүүн нэмж элсүүлэхгүй гэсэн шийдвэр одоо хүртэл хүчин төгөлдөр байгаа. Энэ шийдвэр бол одоогийн байдлаар АСЕАН өөрчлөөгүй байгаа. Хэрвээ АСЕАН-д нэмэлт шинээр гишүүн элсүүлэх асуудлыг одоо зөвшөөрч байна гэдэг тэд нарын одоо удирдах зөвлөлийнх нь улс төрийн шийдвэр гарах юм бол одоо энэ АСЕАН-д нэмэлт гишүүнээр элсэх асуудал маань нэлээн нухацтай дахиж яригдаж эхлэх болов уу гэж бодож байгаа. 
Гишүүн улс орнууд бол байр сууриа манайд нэг бүрчлэн. Нэг бүрчлэн биш юм аа. Тодорхой одоо нөлөө бүхий гишүүнүүд илэрхийлэхдээ дэмжиж байгаа байр сууриа илэрхийлж байгаа юм. Тийм. 
Э.Мөнх-Очир: - Х.Жекей гишүүн. 

Х.Жекей: - За баярлалаа. Манай улсын байршлын хувьд мэдээж Төв Ази. Улс төрийн бодлогын хувьд бол Зүүн Өмнөд Азийн орнуудтай харилцан ажиллагаагаа зохицуулах хамгийн том байгууллагын хувьд энэ Зүүн Өмнөд Азийн Найрамдал, хамтын ажиллагааны гэрээнд нэгдэн орж байна гэдэг чинь өөрөө стратегийн ач холбогдолтой л доо ер нь бол. 
Хоёр асуулт байна. Нэгдүгээрт, энэ гэрээнд протоколыг соёрхон баталснаар Европын Холбоо зэрэг бүс нутгийн байгууллагуудад нэгдэн орох боломж бүрдэх юм гэж танилцуулгад байна л даа. Заавал энүүгээр дамжиж байж Европын холбоо руу тэр, бүс нутгийн тэр юунд нэгдэн орох тэр асуудал нь нээлттэй болох уу? Эсвэл энүүгээр дамжихгүйгээр орох тийм үндэслэл байгаа юу байхгүй юу гэж. Энэ зүгээр сонирхож байгаа юм. Танин мэдэхүйн юм. 
Хоёрдугаарт, одоо яг нэгдэн орсон улс 28 улс ороод байна гэсэн үү? Тийм ээ. 

Г.Тэнгэр: - Тийм. 

Х.Жекей: - Тэгээд 20 улс нэгдэн ороод байгаа бөгөөд үндсэн гэрээний Гуравдугаар протоколд бид одоо тэр протокол нь өөр протоколд нь 20 улс нэгдэж ороод, тэр нь одоо 28 байх ёстой гэсэн тийм ойлголт авч болох уу? Энэ танилцуулга дээр байна л даа. Тэгэхдээ одоогийн байдлаар Зүүн Өмнөд Азийн Найрамдал, хамтын ажиллагааны гэрээнд өөрчлөлт оруулах тухай Гуравдугаар протоколд 20 улс нэгдэн ороод байгаа бөгөөд үндсэн гэрээний оролцогч 28 улс нэгдэн орсноор энэ протокол хүчин төгөлдөр болох юм гэж. 
Тэгэхээр одоо манайхан 28 дахь болж орох гээд байна уу. Тэр дээд талд нь болохоороо тэр Азийн бүс нутагт байршилтай улсуудаар хязгаарлагдахгүй болсон бөгөөд одоогийн байдлаар гэрээнд тус бүс нутгийн 11 улсаас гадна Америкийн Нэгдсэн Улс, Оросын Холбооны Улс, Бүгд Найрамдах Хятад Ард Улс, Канад зэрэг нийт 28 улс нэгдэн ороод байна гэж. Яг тоо нь хэд юм бэ? Яг нэгдэн ороод байгаа нь. Тэр талаар тодорхой хэлж өгөөч. Хоёр өөр тоо явж байна танилцуулгад. 
Э.Мөнх-Очир: - Гадаад харилцааны яамны гэрээ, эрх зүйн газрын дэд захирал А.Төмөр хариулна. 

А.Төмөр: - Би таны хоёр дахь асуултад хариулъя. Одоогийн байдлаар 20 улс соёрхон батлаад байгаа. 8 улс буюу Бангладеш, Энэтхэг, Хойд Солонгос, Монгол, Шри Ланк, Турк гэх мэт хэдэн улс соёрхон батлаагүй үлдчихээд байгаа юм. Үлдсэн 8 улс соёрхон батлаад. Дүрэм дээр бол 28 улс бүгдээрээ соёрхон батлахаар энэ нэмэлт протокол нь хүчин төгөлдөр болно гээд заачихсан байгаа. Тийм учраас энэ 20-иос үлдсэн 8 нь соёрхон баталчихвал, нэгдээд орчихвол энэ Гуравдугаар протокол нь хүчин төгөлдөр болох юм. 
Энэхүү хүчин төгөлдөр болсноор Европын Холбоо, АСЕАН одоо энэ гэрээнд нэгдэж орох нээлттэй болох юм, энэ Гуравдугаар протоколынхоо дагуу. 

Э.Мөнх-Очир: - Хангалттай юу эрхэм гишүүн. 

Х.Жекей: - Европын Холбоо тийм шаардлага тавьдаг юм уу? Тийм ээ. Одоо жишээлбэл тийм гэрээнд нэгдэн орохгүйгээр Европын Холбоо зэрэг бүс нутгийн байгууллагууд элсэн орох нь боломжгүй гэсэн тийм юм хэлэх үү, үгүй юу? 
Г.Тэнгэр: - Х.Жекей гишүүний асуултад хариулъя. Таны нэгдүгээр асуулт буюу сая Европын Холбоотой хамааралтай асуулт нь ийм юм. Европын Холбоо АСЕАН-ы энэ протоколд нэгдэж орох гэж байгаа юм. Тэгэхээр АСЕАН-ы энэ протоколыг одоо соёрхон батлах үлдсэн 8 улсын дотор Монгол Улс байгаа юм. Тэгээд Монгол Улс батлаад сая үлдсэн 7 улс нь болохоор ингээд 28-лаа энэ протоколын нэмэлт, өөрчлөлтийг болж байна гээд баталчихаар Европын Холбоо энэ протоколд өөрсдөө, манайд тэр АСЕАН-ы сая хэлдэг протоколд орж ирэх гэж байгаа учраас тэр хаалга нь нээгдэж байгаа гэсэн үг. Тэгэхээр Европын Холбоо АСЕАН-тай одоо гэрээн дээр нь нэмэгдэж орно гэсэн үг л дээ. Европын Холбоонд манайх гэсэн юм тийм асуудал байхгүй. АСЕАН-ы энэ гэрээнд Европын Холбоо нэгдэж орох нэг нөхцөл нь 28 улс нь хүлээн зөвшөөрсөн байх ёстой гэдэг. 
Д.Одхүү: - Энэ их энгийн ойлгомжтой юм байна л даа. Энэ ерөөсөө том том нэртэй байгаа. Нэгдүгээрт, манайхан дахиад л би бичиг баримт яаж байна. Яг та нарын бичсэн протоколын улсуудаар ярих юм бол Америкийг оролцуулаад 27 улсын нэр бичсэн байна шүү. 28 биш. Нэг улсыг нь гээчихсэн юм уу, яасан юм. Би Байнгын хороо болон Гадаад яамныханд асуудалдаа хариуцлагатай хандахыг уриалж байна. Та нар ямар улсыг гээснийгээ яагаарай. 
Хоёрдугаарт нь, энэ гэрээ бол их амархан байна шүү дээ. Тэр найрамдлын гэрээний 18 дугаар зүйлийн 3 дахь хэсэг чинь бол ерөөсөө өөр Европын холбооны хэн нь байна уу, өөр ямар ч улс байна уу, холбоонд нэгдэж болно. Тэгэхдээ нэгдэхдээ яг тус Зүүн Өмнөд Азийн улсууд буюу тэр нөгөө Дар-Эс-Салам, Бруней, Камбож гээд нөгөө яг тэнд орсон хэдэн улсуудаас зөвшөөрөл өгсөн тохиолдолд орж болно гэсэн нэмэлт байгаа юм байна шүү дээ. 
Гишүүд ээ, ерөөсөө л нэмэлт нь юу гэхээр энэ Зүүн Өмнөд Азийн өөр өөр байршилтай Вьетнам, Лаос, Индонези, Мьянмар, тэгээд одоо Сингапур гэсэн хэдэн улсууд зөвшөөрөл өгчихвөл Европын Холбоо байна уу, Канад нь байна уу ёстой нөгөө дуртайнууд нь орж болно гээд. Дараагийн юу нь болохоор хэлэлцэн тохирогч аливаа бусад бүс нутгийн бусад маргаан шийдвэрлэх цогц хүрээнд, тохиолдолд ямар нөхцөлд энэ орох вэ гэдэг хоёр нөхцөлийг зохицуулсан ийм хоёр юмыг л энэ Гуравдугаар протоколоор өөрчилсөн юм байна л даа. Тэгээд одоо энэ манайхны оруулж ирж байгаа бол юу гэхээр Монгол Улс тэр нөгөө гэрээнд орсон улсуудын нэг байгаа. Батламжлаагүй байгаа учраас тэр үлдсэн байгаа хэдэн улсууд орж ирэх юм бол. Тийм ээ. Нэгдэн орж ирэх юм бол энэ Гуравдугаар протокол батлагдана. Гуравдугаар протокол батлагдах юм бол Европ болон бусад хүсч байгаа улсууд энэ АСЕАН-ы холбоонд орж ирж болох нь гэж ойлгож болох уу? Ердөө л энэ байна шүү дээ. 
Энийг яг тов тодорхой гишүүдэд тайлбарлаад өгөхгүй та нар тойроод л нэг ухаантай царайлаад байх юм. Логик, алдаад байгаа юм байхгүй шүү дээ. Тэгээд зүгээр би ганц л асуудал байна. Бид нар энд нэгдээд орох юм бол бид нарт ямар ашиг лобби байгаа юм бэ гэдэг тал дээр та нар бас зарим талаар энэ АСЕАН-ы орнуудаас жаахан лобби ч гэдэг юм уу, жаахан хүсэлт, гуйлт тавиулж байж орж байна уу, эсвэл түрүүлж давхиж ороод байна уу гэдгийг. Яагаад гэвэл байна шүү дээ энэ хэдэн улсууд баталчих юм бол ядахдаа Европын Холбооноос Монголд та нарт нэг хүсэлт, Монгол Улсаа энийг одоо дэмжээд өгөөчээ гэсэн нэг бичиг авчихвал дараа нь нэг бяцхан ч гэсэн Монгол Улс Европын холбоотой ярихад өөр нэг асуудал дээр нэг дэмжлэг авахад хэрэг болохоор. Тийм юм нь дээр өөрийнхөө үнэ цэнийг бодож хийсэн үү, хийгээгүй юу гэдгийг асууж байгаа юм. Ойлгомжтой юу? Энэ бол болно гэсэн үг. Монгол нэгдээд орно гэдэг чинь Европын юм уу, одоо бусад АСЕАН-д орох гэж хүсч байгаа улсуудын лобби явж байна гэсэн үг. 
Г.Тэнгэр: - Д.Одхүү гишүүний асуултад хариулъя. Асуултад хариулахаас өмнө таны шүүмжлэлийг би өөрөө маш дэмжиж байна. Хүлээж авч байна. Энэ бас монгол хэлээр ч гэсэн ойлгомжтой наад захын бичиж суръя гэж манай яам ойлгож бодож байна. Энийг бас хийе гэж. 
Хоёрт нь, таны асуулт дээр би маш тодорхой хариулъя. Европын Холбоотой бид нар түншлэл хамтын ажиллагааны хэлэлцээр яг одоо байгуулах гээд явагдаж байгаа. Одоо манай энэ Гэрээ, эрх зүйн газрын захирал Ч.Баттөмөр нь одоо яг Брюссельд сууж байгаа. Энэ гэрээ бол эцсийн шатандаа буюу орчуулах, хянах түвшиндээ явж байгаа. Тэгэхээр яг таны хэлдэг шиг бид нарын талын дэгээ бол за бид нар энийг одоо ингээд соёрхон батлах процесс явагдаад зурагдана. Та нар манайхтай байгуулах түншлэлийн хамтын ажиллагааны хэлэлцээрээ одоо баталж өгөө гэдэг бас хариу шаардлага тавьж байгаа. 
Э.Мөнх-Очир: - Яам бас шүүмжлэлийг авч байгаад талархлаа. Энэ цаанаас ирсэн тамгатай ирсэн дээр 27 байна шүү дээ. Энэ нээрээ энийг. Ямар учиртай байдаг юм. Тэрийг гаргаж өгөөрэй. Цаанаас ирсэн дээрээ. Энийгээ нягталж бас эргээд бид нарт танилцуулах хэрэгтэй байх. 
Асуулт асууж хариулт авлаа. Санал хэлэх гишүүд байна уу? Санал хэлэх гишүүд алга байна. За санал хураалгана. Зүүн Өмнөд Азийн Найрамдал, хамтын ажиллагааны гэрээнд өөрчлөлт оруулах тухай Гуравдугаар протоколыг соёрхон батлах нь зүйтэй гэсэн томъёоллоор санал хураалгаж байна. Дэмжиж байгаа гишүүд саналаа өгнө үү. 
13-аас 11. 

Д.Одхүү гишүүн чуулганы нэгдсэн хуралдаанд оруулъя. Танилцуулъя. За өнөөдрийн хурал дууслаа. Баярлалаа. 
Хуралдаан 11 цаг 40 минутад өндөрлөв.

Соронзон хальснаас буулгасан: 

